
ᑐᓂᐅᑕᐅᔪᑦ 

 

ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ 

 

ᐱᔾᔪᑎᒋᑉᓗᒋᑦ ᐅᑯᐊ 

 

ᑐᑭᓯᐅᒪᔾᔪᑏᑦ:       ᐃᓱᒪᓕᐅᕆᓂᖅ: X 

 

ᐱᔾᔪᑎ:  ᐃᒪᓐᓈᖅᑑᑎ ᐱᓕᕆᐊᖃᕐᓂᕐᒥᒃ Bluenose East ᑐᒃᑐᖏᓐᓂᒃ... 

 

ᖃᓄᐃᖓᓂᖓ 

 
 Bluenose ᑲᓇᖕᓇᖓᓂᑦ ᑐᒃᑐᐃᑦ ᓄᓇᑦᑎᐊᕐᒥᑦ ᐊᒪᓗ ᓄᓇᕗᒻᒥᑦ ᐊᖑᓇᓱᒃᑎᓄᑦ 

ᒪᖃᐃᑕᐅᖃᑦᑕᖅᑐᑦ. 

 Bluenose ᑲᓇᖕᓇᖓᓂᑦ ᑐᒃᑐᐃᑦ ᐊᒥᓲᔪᖕᓃᖅᓯᒪᔪᑦ ᖁᑦᑎᓛᖑᓚᐅᖅᑐᒥᑦ 104,000-ᓗᐊᑦ 

2000-ᒥᑦ ᒫᓐᓇᐅᔪᒧᑦ 68,000-ᓗᐊᓄᑦ (2013, ᐊᒥᓲᔪᖕᓂᖅᐸᓪᓕᐊᓂᖅ).  ᐱᐊᓚᔪᒥᒃ 

ᐊᒥᓲᔪᖕᓃᖅᐸᓪᓕᐊᓂᖃᓕᓚᐅᖅᑐᑦ 2000-ᓗ 2006-ᓗ ᐊᑯᓐᓂᖏᓐᓂᑦ.  ᓇᐃᑑᔪᒥᒃ 

ᐊᒥᓱᙳᖅᐹᓪᓕᕐᓂᖃᓚᐅᖄᖅᖢᑎᒃ 2010-ᒥᑦ, ᑐᒃᑐᐃᑦ ᖃᐅᔨᔭᐅᓚᐅᖅᑐᑦ 

ᐊᒥᓲᔪᖕᓃᒃᑲᓐᓂᕐᓂᖏᓐᓄᑦ ᐊᑯᓐᓂᖏᓐᓂᑦ 2010-ᓗ 2013-ᓗ, 123,000-ᒥᑦ 68,000-ᒧᑦ.  

 Bluenose ᑲᓇᖕᓇᖓᓂᑦ ᑐᒃᑐᐃᑦ ᐱᔭᐅᖃᑦᑕᖅᑐᑦ ᑲᑎᓯᒪᔫᖕᓄᑦ ᐊᕕᒃᓯᒪᔪᓂᑦ ᐊᑯᓐᓂᖏᓐᓂᑦ 

Sahtu, North Slave ᐊᒪᓗ ᐱᖓᖕᓇᖓᓂᑦ ᕿᑎᕐᒥᐅᓂᑦ. 

 ᑲᑎᓗᒃᑖᖅᖢᒋᑦ ᑐᒃᑐᑕᕆᔭᐅᖃᑦᑕᖅᑐᑦ ᑖᑉᑯᓇᙵᑦ ᓇᓚᐅᑖᖅᑕᐅᓚᐅᖅᑐᑦ 3,500 ᑐᒃᑐᐃᑦ 

2009-2010-ᒥᑦ (ᓇᓚᐅᑖᖅᑕᐅᑐᐃᓐᓇᖅᑐᑦ, ᒪᖃᐃᑕᐅᔪᓂᒃ ᖃᐅᔨᒋᐊᖃᑦᑕᕐᓂᖃᙱᑦᑐᖅ).  

ᑕᒡᕙᙵᑦ, ᐃᖕᒥᖕᓄᑦ ᐊᑐᕐᓂᐊᖅᑕᖏᓐᓄᑦ ᑐᒃᑐᑕᕆᔭᐅᖃᑦᑕᓚᐅᖅᑐᑦ ᓄᓇᕗᒻᒥ 

ᓇᓚᐅᑖᖅᑕᐅᓚᐅᖅᑐᑦ ᐊᑯᓐᓂᖏᓐᓃᓐᓂᖏᓐᓄᑦ 1000-ᓗ 1500-ᓗ ᐊᕐᕌᒍᑕᒫᑦ (ᖁᕐᓗᖅᑐᕐᒥᑦ 

ᐆᒪᔪᓕᕆᔨᐊᓛᒃᑯᑦ [ᐆᒪᔪᓕᕆᔨᐊᓛᒃᑯᑦ/ᐊᕙᑎᓕᕆᔨᒃᑯᑦ]) ᐊᒪᓗ ᐊᒥᓲᔪᖕᓃᑲᓐᓂᖅᑐᒃᓴᐅᑉᓗᑎᒃ 

5-6 ᐅᑭᐅᓂᒃ ᖄᖏᖅᑐᓂᑦ.  ᑖᑉᑯᓇᙵᑦ ᑐᒃᑐᓂᒃ ᓂᐅᕕᐊᒃᓴᐅᓂᕐᒧᑦ ᐅᕙᓘᓃᑦ ᑎᑭᑦᑕᖅᑐᓄᑦ 

ᑐᒃᑐᓯᐅᖅᑕᐅᓂᖃᙱᑦᑐᑦ ᓄᓇᕗᒻᒥᑦ. 

 ᖃᐅᔨᓴᐃᓂᕐᒥᑦ ᖃᓄᐃᖓᓂᐅᔪᓂᑦ, ᖃᑉᓯᐅᓂᖏᑦ ᕿᑎᐊᓂᑦ-ᖁᑦᑎᒃᑐᒧᑦ ᐅᓗᕆᐊᓇᖅᑐᒦᑐᑦ 

ᐱᐊᓚᔪᒥᒃ ᐊᒥᓲᔪᖕᓃᕋᓚᓴᕐᓂᖏᑦ ᐱᔾᔪᑎᒋᑉᓗᒍ 13%-ᒥᒃ ᐱᐊᓚᑎᒋᔪᒥᑦ (2010-ᒥᑦ 2013-ᒧᑦ), 

ᐊᑦᑎᒃᑐᖅ ᐃᓐᓇᐅᓕᖅᑐᓄᑦ ᐆᒪᓂᕐᒧᑦ ᓈᓴᐅᑏᑦ, ᑕᐃᑉᓱᒪᓂ ᖃᑉᓯᐅᓂᖏᑦ, ᑲᑎᖢᒋᑦ 

ᐊᕕᒃᓯᒪᓂᖃᖅᑐᓄᑦ ᒪᖃᐃᑕᐅᖃᑦᑕᕐᓂᖏᑦ, ᒥᒃᖠᒋᐊᖅᓯᒪᓂᖓ ᐃᓚᓕᐅᑎᕙᓪᓕᐊᓂᐅᑉ 2012-

ᒥᑦ 2014-ᒧᑦ, ᐊᒪᓗ ᒥᒃᖠᒋᐊᖅᓯᒪᓂᖓ ᓄᕐᕆᐅᕐᓂᐅᑉ ᓈᓴᐅᑎᖓ 2010-ᒥᑦ ᐊᒪᓗ 2012-ᒥᑦ. 

 ᑕᒪᐃᓄᓗᒃᑖᖅ ᒪᖃᐃᑕᐅᔪᑦ Bluenose ᑲᓇᖕᓇᖓᓂᑦ ᑐᒃᑐᐃᑦ ᓇᓚᐅᑖᖅᑕᐅᔪᖅ 3500-ᓗᐊᑦ 

ᑐᒃᑐᐃᑦ ᐊᕐᕌᒍᑕᒫᑦ.  ᓄᓇᕗᒻᒥ ᒪᖃᐃᑕᐅᔪᑦ ᓇᓚᐅᑖᖅᑕᐅᔪᖅ 1000-1500 ᑐᒃᑐᐃᑦ ᐅᑭᐅᑕᒫᑦ, 

ᑖᑉᑯᐊ ᑕᒪᕐᒥᒃ ᖁᕐᓗᖅᑐᕐᒥᑦ ᑐᒃᑐᑕᐅᖃᑦᑕᖅᑐᑦ. 

ᒫᓐᓇᐅᔪᖅ ᖃᓄᐃᖓᓂᐅᔪᖅ 

 Bluenose ᑲᓇᖕᓇᖓᓂᑦ ᑐᒃᑐᐃᑦ ᐊᒥᓲᔪᖕᓃᕐᓂᖏᑦ ᐅᒃᐱᕆᔭᐅᔪᖅ ᐃᖕᒥᖕᓂᒃ ᐱᔪᒥᒃ 

ᒥᒃᖠᕙᒃᖢᑎᒃ ᐱᕈᖅᐸᒃᖢᑎᒥᑦ.  ᖃᐅᔨᒪᔭᐅᖏᑦᑐᖅ ᒪᖃᐃᑕᐅᓂᖏᓐᓄᑦ ᐅᕙᓘᓃᑦ ᐊᓯᖏᓐᓄᑦ 

ᐃᓄᐃᑦ ᖃᓄᐃᓕᐅᕐᓂᕆᔭᖏᓐᓄᑦ ᓲᕐᓗ ᐅᔭᕋᖕᓂᐊᕐᓂᐅᔪᓄᑦ ᐊᒪᓗ ᐱᕙᓪᓕᐊᓂᕐᓄᑦ 

ᐃᑲᔪᐃᓂᖃᕐᒪᖔᑕ ᐊᒥᓲᔪᖕᓃᖅᐸᓪᓕᐊᓂᕐᒧᑦ. 

 ᐅᖃᐅᓯᕆᔭᐅᖏᓐᓇᖅᑐᑦ ᓇᐃᑐᒥᒃ ᐊᒪᓗ ᑕᑭᔪᒥᒃ ᐊᐅᓚᑦᑎᓂᕐᒧᑦ 

ᖃᓄᐃᓕᐅᕈᑕᐅᓂᐊᕐᓂᖏᓐᓄᑦ ᐊᔾᔨᒌᖏᑦᑐᓄᑦ ᓄᓇᕗᒻᒥ ᓂᕐᔪᑏᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ 

ᑲᑐᔾᔨᖃᑎᒌᓄᑦ, ᐃᓄᖕᓄᑦ ᐊᒪᓗ ᐅᓇᓖᑦ ᒐᕙᒪᒃᑯᖏᓐᓄᑦ ᓄᓇᑦᑎᐊᕐᒥᑦ, ᐊᒪᓗ ᓄᓇᑦᑎᐊᑉ 

ᒐᕙᒪᒃᑯᖏᓐᓄᑦ. 

 

 ᔫᓂ 2014-ᒥᑦ, ᖃᐅᔨᓴᐃᓂᖅᑕᖃᓚᐅᖅᑐᖅ ᑎᖕᒥᓲᒃᑯᑦ ᓄᕐᕆᐅᖅᐸᓪᓕᐊᓕᓵᖅᑎᓪᓗᒋᑦ.  

ᑲᑎᖢᒋᑦ ᓇᓚᐅᑖᖅᑕᐅᔪᑦ ᑐᒃᑐᐃᑦ (ᐊᑕᐅᓯᕐᒥᑦ ᐅᑭᐅᓖᑦ ᐅᖓᑖᓄᓪᓘᓃᑦ) 20,900 ± 7527-

ᖑᓚᐅᖅᑐᖅ, 29,443 ± 10,144-ᖑᓚᐅᖅᑎᓪᓗᒋᑦ 2013-ᒥᑦ. 

 

 ᖃᐅᔨᓴᐃᓂᖅ ᖃᐅᔨᑎᑦᑎᔪᖅ Bluenose ᑲᓇᖕᓇᖓᓂᑦ ᑐᒃᑐᐃᑦ (ᐊᑕᐅᓯᕐᒥᑦ ᐅᑭᐅᓖᑦ 

ᐅᖓᑖᓄᓪᓘᓃᑦ) ᓄᕐᕆᐅᕐᕕᖕᒥᑦ ᐊᒥᓲᔪᖕᓃᒃᑲᓐᓂᖅᓯᒪᔪᖅ 30%-ᓗᐊᒥᒃ ᐊᑯᓐᓂᖏᓐᓂᑦ 2013-

ᓗ 2014-ᓗ.  ᑖᒻᓇ ᖁᑦᑎᖕᓂᖅᓴᐅᔪᖅ ᓇᓚᐅᑖᖅᑕᐅᓚᐅᖅᑐᒥᑦ ᐊᕐᕌᒍᑕᒫᒧᑦ ᓈᓴᐅᑎᒥᐅᖓᓂᑦ 

ᐊᒥᓲᔪᖕᓃᖅᓯᒪᓂᕐᒧᑦ 16.4%-ᒥᒃ (ᓇᓗᓇᙱᓐᓂᕐᒧᑦ ᓇᓃᓐᓂᖓ [CL]= 7-29%) 

ᐊᑯᓐᓂᖏᓐᓂᑦ 2010-ᓗ 2013-ᓗ ᖃᐅᔨᓴᐃᓂᕐᓂᑦ. 

 

 ᑕᐃᑉᓱᒪᓂᒥᑦ, ᓄᕐᕆᐅᕐᕕᖕᓂᑦ ᖃᐅᔨᓴᐃᓃᑦ ᐊᑐᒐᒃᓴᐅᖃᑦᑕᓚᐅᖅᑐᑦ ᖃᑉᓯᐅᓂᖏᓐᓄᑦ 

ᓇᓃᑉᐸᓪᓕᐊᓂᖏᓐᓄᑦ ᐃᓗᐃᑑᓕᖓᑉᓗᑎᒃ ᖃᑉᓯᐅᓂᖏᓐᓂᒃ ᖃᐅᔨᓴᐃᓂᕐᓂᐅᖓᓂᑦ ᐊᒪᓗ 

ᓇᓃᑉᐸᓪᓕᐊᓂᕐᒧᑦ ᑎᖕᒥᓲᑯᑦ ᐊᔾᔨᓕᐅᕆᓂᒃᑯᑦ ᖃᐅᔨᓴᐃᓂᕐᓂᑦ ᐅᑭᐅᑦ ᐱᖓᓱᑕᒫᑦ. 

 ᑎᓯᐱᕆ 2014-ᒥᑦ, ᓄᓇᑦᑎᐊᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓚᐅᖅᑐᑦ ᒪᖃᐃᓐᓂᕐᒧᑦ 

ᑭᒡᓕᖃᖅᑎᑦᑎᓂᕐᒥᑦ 1800 ᑐᒃᑐᓂᒃ 2014-2015 ᐅᑭᐅᖑᑎᓪᓗᒍ ᒪᖃᐃᑦᑐᖕᓇᕐᓂᕐᒥᒃ. 

 ᐊᕙᑎᓕᕆᔨᒃᑯᑦ ᒫᓐᓇᓵᖅ ᐅᖃᖃᑎᖃᖃᑦᑕᓚᐅᖅᑐᑦ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᖏᓐᓂᑦ 

ᐋᕿᒃᓯᓂᕐᒧᑦ ᑲᑎᓪᓗᒋᑦ ᒪᖃᐃᑕᐅᔪᖕᓇᕐᓂᐊᖅᑐᓂᒃ (TAH).  ᑕᐃᑲᓂᒥᑦ, ᐊᒪᓗ ᑭᓯᐊᓂ 

ᓄᑖᓂᒃ ᐃᓕᓐᓂᐊᖅᓯᒪᓂᒃᑯᑦ ᐊᒪᓗ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᑐᑭᓯᐅᒪᔾᔪᑏᑦ 

ᒪᓂᒪᓕᖅᐸᑕᒧᑦ, ᑲᑎᓪᓗᒋᑦ ᒪᖃᐃᑕᐅᔪᖕᓇᕐᓂᐊᖅᑐᓂᒃ 1000-ᖑᔪᓂᒃ Bluenose 

ᑲᓇᖕᓇᖓᓂᑦ ᑐᒃᑐᓂᒃ ᐋᕿᒃᓯᓯᒪᖁᔨᔪᑦ. 

 ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯ ᐊᑐᓕᖅᑎᑦᑎᐊᓂᓚᐅᖅᑐᑦ ᐅᑯᓂᙵᑦ ᐊᐅᓚᑦᑎᓂᕐᒧᑦ 

ᖃᓄᐃᓕᐅᕐᓂᐅᔪᓂᒃ:  

o ᐋᕿᒃᓱᖅᑕᐅᔪᓂᒃ ᓄᓇᓕᖕᒥᑦ ᑐᒃᑐᓂᒃ ᒪᖃᐃᓐᓂᖅᑕᖃᙱᓪᓗᓂ 

o ᐆᒪᔪᓕᕆᔨᐊᓛᒃᑯᑦ ᐃᑲᔪᖅᑐᐃᖏᑦᑐᑦ ᓂᐅᕕᐊᒃᓴᖃᕐᓂᕐᒥᒃ/ᓂᐅᕕᖅᑕᐅᑎᑦᑎᓂᕐᒧᑦ 

ᑐᒃᑐᓂᒃ ᐊᑐᕐᓗᒍ ᐃᓄᐃᑦ ᓂᕿᖏᓐᓂᒃ ᑐᓂᐅᖃᐅᑎᒋᓂᕐᒧᑦ ᑐᕌᖓᔪᖅ. 

o ᐆᒪᔪᓕᕆᔨᐊᓛᒃᑯᑦ ᐃᑲᔪᖅᑐᐃᔪᑦ ᒪᖃᐃᓐᓂᖅ ᐊᓯᐊᓂᖔᖅ ᓂᕐᔪᑎᓂᒃ ᐱᖃᑦᑕᕐᓗᑎᒃ 

ᓲᕐᓗ ᐅᒥᖕᒪᖕᓂᒃ 

o ᑎᑭᑦᑕᖅᑐᓂᒃ ᑐᒃᑐᓯᐅᕐᓂᕐᒧᑦ ᐅᕙᓘᓃᑦ ᓂᐅᕕᐊᒃᓴᐅᓂᐊᕐᓂᕐᒧᑦ 

ᒪᖃᐃᓐᓂᖅᑕᖃᙱᓪᓗᓂ Bluenose ᑲᓇᖕᓇᖓᓂᑦ ᑐᒃᑐᖏᓐᓂᒃ ᓄᓇᕗᒻᒥᑦ 

o ᐊᖏᒡᓕᒋᐊᕐᓗᒍ ᐃᓕᓐᓂᐊᖅᑎᑦᑎᓂᖅ ᐊᒪᓗ ᐃᓄᓗᒃᑖᓂᒃ ᖃᐅᔨᒪᑎᑦᑎᓂᕐᒧᑦ 

ᑐᕌᖓᔪᓂᒃ ᐆᒪᔪᓕᕆᔨᐊᓛᒃᑯᑦ ᐊᒪᓗ ᐊᕙᑎᓕᕆᔨᒃᑯᑦ 

 ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᓯᒪᓕᖅᑐᑦ ᐊᒪᓗ ᑲᔪᓯᑉᓗᑎᒃ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ 

ᐊᒪᓗ ᐊᐅᓚᑦᑎᖃᑕᐅᔪᓂᒃ (ᓄᓇᕗᑦ ᑐᙵᕕᒃᑯᑦ, ᐆᒪᔪᓕᕆᔨᐊᓛᒃᑯᑦ, ᕿᑎᕐᒥᐅᓂᑦ 

ᓂᕐᔪᓯᕆᔨᒃᑯᑦ) ᐊᒪᓗ ᓄᓇᑦᑎᐊᕐᒥᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᐱᑕᖃᕆᐊᖃᖅᑐᓂᒃ 

ᐱᓕᕆᐊᕆᓂᕐᒧᑦ Bluenose ᑲᓇᖕᓇᖓᓂᑦ ᑐᒃᑐᐃᑦ ᐊᒥᓲᔪᖕᓃᖅᐸᓪᓕᐊᓂᖏᑦ. 

 ᖃᑉᓯᐅᓂᖏᓐᓄᑦ ᖃᐅᔨᓴᐃᓂᖅ ᐋᕿᒃᑕᐅᓯᒪᔪᖅ ᔫᓂ 2015-ᒧᑦ ᐊᒪᓗ ᐅᑉᓗᒥᒨᓕᖅᑐᖅᓯᒪᔪᖅ 

ᖃᑉᓯᐅᓂᖏᓐᓄᑦ ᓇᓚᐅᑖᖅᑕᐅᔪᑦ ᒪᓂᒪᓕᕐᓂᐊᖅᑐᑦ ᐅᑭᐊᒃᓵᖅ 2015-ᒥᑦ. 

 

ᐊᖃᖃᑎᖃᑦᑕᐅᑎᓃᑦ: 

 ᐊᐅᓚᑦᑎᖃᑕᐅᔪᓂᒃ ᐅᖃᖃᑎᖃᑦᑕᐅᑎᓃᑦ ᐊᒥᓲᔪᖕᓃᕐᓂᖏᓐᓄᑦ ᐊᒪᓗ ᐊᓯᐅᔨᑦᑕᐃᓕᒪᓂᕐᒧᑦ 

ᐃᓱᒫᓘᑏᑦ: 

o ᓯᑎᐱᕆ 9, 2014 – ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᑲᑎᒪᓂᖏᑦ  

o ᓯᑎᐱᕆ 22, 2014 – ᖁᕐᓗᖅᑐᕐᒥᐅᓂᒃ ᑐᑭᓯᐅᒪᑎᑦᑎᓂᖅ ᐊᒪᓗ 

ᐅᖃᖃᑎᖃᑦᑕᐅᑎᓃᑦ  

o ᐅᒃᑑᐱᕆ 9-10, 2014 – ᑲᑎᒪᓂᖅ 1, ᓄᓇᕗᒻᒥ ᒐᕙᒪᒃᑯᖏᑦ ᐊᒪᓗ ᑐᙵᕕᒃᑯᑦ 

ᐃᓚᐅᖃᑕᐅᓂᖏᑦ  

o ᐅᒃᑑᐱᕆ 15-18, 2014 – ᕿᑎᕐᒥᐅᓂᑦ ᓂᕐᔪᓯᕆᔨᒃᑯᑦ ᐊᕐᕌᒍᑕᒫᖅᓯᐅᑎ 

ᑲᑎᒪᓂᖓᑦ (AGM) 

o ᐅᒃᑑᐱᕆ 22-23, 2014 – ᑲᑎᒪᓂᖅ 2, ᓄᓇᕗᒻᒥ ᒐᕙᒪᒃᑯᖏᑦ ᐃᓚᐅᖃᑕᐅᓂᖏᑦ   

o ᐅᒃᑑᐱᕆ 31, 2014 – ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᑲᑎᒪᓂᖏᑦ 

 

 ᐅᖃᖃᑎᖃᑦᑕᐅᑎᓃᑦ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ ᐅᖃᐅᓯᖃᕐᓂᕐᒧᑦ 

ᐃᒪᓐᓈᖅᑑᑎᒥᒃ TAH-ᒥᑦ 1000-ᓂᒃ ᕕᕗᐊᕆ 11, 2015-ᒥᐅᓚᐅᖅᑐᖅ.  

ᐃᓕᑕᖅᓯᓯᒪᓂᖃᖅᖢᓂ ᐊᓯᐅᔨᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ ᐊᒪᓗ ᒪᖃᐃᑕᐅᓂᖏᓐᓄᑦ 

ᑭᒡᓕᖃᕆᐊᖃᕐᓃᑦ, ᐊᖏᖃᑎᒌᖕᓂᖃᓚᐅᖏᑦᑐᖅ 1000-ᓂᒃ ᑭᒡᓕᓕᐅᖅᑕᐅᔪᒪᔪᒧᑦ TAH. 

 

 ᒫᑦᓯ 2-6, 2015-ᒥᑦ ᑐᒃᑐᐃᑦ ᒥᒃᓵᓄᑦ ᐃᓕᓐᓂᐊᕐᓂᖃᓚᐅᖅᑐᖅ ᐱᓇᓱᐊᕈᓯᓗᒃᑖᒥᑦ 

ᐆᒪᔪᓕᕆᔨᐊᓛᒃᑯᑦ ᐱᑎᑕᖓᓐᓂᑦ ᑕᑯᔭᒃᓴᐅᑎᑕᖃᖅᖢᓂ ᐊᕙᑎᓕᕆᔨᒃᑯᓐᓂᑦ ᖁᕐᓗᕐᑐᕐᒥᑦ 

ᐃᓕᓐᓂᐊᖅᑎᓐᓂᕐᒧᑦ ᓄᓇᓕᖕᒥᐅᑦ Bluenose ᑲᓇᖕᓇᖓᓂᑦ ᑐᒃᑐᐃᑦ 

ᐊᒥᓲᔪᖕᓃᖅᐸᓪᓕᐊᓂᖏᑦᑕ ᒥᒃᓵᓄᑦ. 

 

ᐃᒪᓐᓈᖅᑑᑏᑦ 

 ᓄᓇᕗᒻᒥᑦ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ ᓴᖅᑭᑦᑎᓗᑎᒃ ᓄᓇᕗᒻᒥ TAH-ᒥᑦ 1000-ᓂᒃ 

ᑭᒡᓕᖃᕐᓗᑎᒃ Bluenose ᑲᓇᖕᓇᖓᓂᑦ ᑐᒃᑐᖏᓐᓄᑦ. 

 ᐱᔭᐅᓯᒪᓕᖅᑎᓪᓗᒋᑦ ᖃᓄᐃᖓᓂᐅᔪᑦ ᐸᕐᓇᐅᑕᐅᔪᒧᑦ ᔫᓂ 2015-ᒥᑦ ᖃᐅᔨᓴᐃᓂᖅ, ᐊᒪᓗ 

ᐅᖃᓪᓚᖃᑎᖃᕐᓂᐅᔪᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᒪᓗ ᐆᒪᔪᓕᕆᔨᕐᔪᐊᑯᓐᓂᑦ, ᓄᓇᕗᒻᒥᑦ 

ᓂᕐᔪᑎᓂᒃ ᐊᐅᓚᑦᑎᔨᒃᑯᑦ ᕿᒥᕐᕈᓗᑎᒃ ᐱᔭᕆᐊᖃᕐᓂᐅᔪᕐᒥᑦ ᐊᐅᓚᑦᑎᓂᕐᒧ 

ᖃᓄᐃᓕᐅᑲᓐᓂᕐᓂᐅᔪᓂᒃ. 

. 

. 



ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᐅᒃᑑᐱᕆ 31, 2014 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ.   
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᑦᑕᐅᑎᓂᖃᓚᐅᖅᑐᑦ ᐅᒃᑑᐱᕆ 31, 2014-ᒥᑦ 
ᐅᔾᔨᕐᓇᑦᑎᐊᖅᑐᒥᒃ Bluenose East ᐊᒪᓗ Bathurst ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓂᖃᕐᓂᖏᓐᓄᑦ.  
ᐱᓕᕆᐊᖑᔪᒪᓗᐊᖅᑐᖅ ᑲᑎᒪᓂᕐᒥᑦ ᐅᖃᖃᑎᖃᕐᓂᕐᒥᒃ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ 
ᖃᓄᐃᓕᐅᕈᑕᐅᔪᖕᓇᖅᑐᓂᒃ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐃᓕᑕᖅᓯᓗᓂᓗ ᓇᓗᓇᙱᓐᓂᖅᓴᐅᔪᓂᒃ 
ᖃᓄᐃᓕᐅᕈᑕᐅᓂᐊᖅᑐᓂᒃ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᐃᓕᑕᖅᓯᓯᒫᓂᖕᒪᖔᑕ.  
ᖃᓄᐃᓕᐅᕈᑕᐅᓂᐊᖅᑐᑦ ᐱᓕᕆᖃᑎᒌᖕᓂᕐᒧᑦ, ᑐᓵᓗᒋᑦ ᓄᓇᓕᐅᑉ ᐱᔪᒪᔭᖏᑦ ᐊᒪᓗ 
ᐱᓕᕆᐊᕆᖅᑲᐅᑕᐅᔪᒪᔭᖏᑦ, ᑐᓵᓗᒋᑦ ᐃᓄᐃᑦ, ᐃᓕᑦᑎᕝᕕᒋᓗᒋᑦ ᐃᓅᓯᕆᔭᖏᑦ, ᐊᒪᓗ ᐅᖃᐅᓯᖃᕐᓂᕐᒧᑦ 
ᐊᐅᓚᑦᑎᓂᐅᔪᖕᓇᖅᑐᑦ ᓇᐃᑐᒥᒃ ᐊᑯᓂᐅᑎᒋᔪᒧᑦ ᖃᓄᐃᓕᐅᕈᑎᒥᒃ.  
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᐊᐅᓚᑦᑎᔨᐅᑉ ᐃᑲᔪᖅᑎᖓ: ᔮᓂ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᑲᑎᒪᔩᑦ (ᓯᑕᒪᐃᑦ). 
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 
 

• ᐃᒪᓐᓈᖅᑑᑏᑦ ᐆᒪᔪᓕᕆᔨᐊᓛᒃᑯᑦ ᓂᐅᕕᖅᑕᐃᓕᓂᕐᒧᑦ ᐃᑲᔪᖅᑐᐃᓂᐅᖕᒪᑦ ᐃᓄᖕᓂᒃ 
ᒪᖃᐃᑲᓐᓂᕐᓂᕐᒧᑦ ᑐᒃᑐᓂᒃ ᐱᔭᕆᐊᖃᖅᑎᖏᑦᑕ ᐅᖓᑖᓄᑦ. 

• ᑮᔭᖃᑦᑕᓕᖅᑐᐃᓂᐅᓂᐊᖅᑐᖅ ᐊᒪᕈᕐᓄᑦ, ᖃᕝᕕᖕᓄᑦ, ᐊᒃᖤᓄᑦ, ᑕᒪᒃᑯᓄᙵᕋᓗᒃ 
• ᐃᓱᒫᓘᑏᑦ ᐊᒪᕈᕐᓂᒃ ᖁᖓᓯᕈᓯᖅᑐᐃᓂᖅ ᐅᖃᐅᓯᐅᓚᐅᖅᑐᖅ 
• ᑕᑯᔪᒪᔪᑦ ᐊᒪᖅᑯᐃᑦ ᐊᒥᖏᑦᑕ ᐊᑭᖏᑦ ᐊᖏᒡᓕᒋᐊᖅᑕᐅᓗᑎᒃ ᒪᖃᐃᑕᐅᑲᓐᓂᖁᒧᑦ 
• ᐊᖏᖅᑐᑦ ᒪᖃᐃᑏᑦ ᐅᑎᕈᔾᔨᓂᐊᕐᓂᖏᓐᓄᑦ ᓂᐊᖁᖏᓐᓂᒃ ᑮᔭᖃᑦᑕᒃᑕᐅᔪᐃᑦ 

ᑮᓇᐅᔭᖅᑖᕈᑎᒋᓗᒋᑦ 
• 80/20 ᑐᕌᖓᔪᖅ ᐋᕿᐅᒪᔾᔮᖏᓐᓇᓱᒋᔭᐅᔪᖅ ᒪᖃᐃᑏᑦ ᐅᑕᖅᑭᔪᒪᙱᒧᑦ ᐊᕐᓇᐅᓂᖏᓐᓄ 

ᐊᖑᑕᐅᓂᖏᓄᓪᓘᓃᑦ ᐅᕙᓘᓃᑦ ᐅᑭᐅᕆᔭᐅᔪᓄᑦ ᒪᖃᐃᑎᓪᓗᒋᑦ 
• ᐸᖕᓃᑦ ᐅᑭᐅᑉ ᐃᓚᖓᓂᑦ ᑕᐃᒪᓐᓇᐃᑎᓪᓗᒍ ᐱᔭᐅᔪᒪᖃᑦᑕᙱᑦᑐᑦ ᕿᐅᕐᓂᓐᓂᖏᓐᓄᑦ, ᐊᒪᓗ 

ᐅᑭᐅᑉ ᓇᓃᓐᓂᖓ ᒪᓕᒃᖢᒍ ᑐᒃᑐᖃᑦᑕᖅᑐᑦ ᑎᐱᖃᕐᓂᕆᔭᖓ ᑐᒃᑑᑉ ᐱᑉᓗᒍ ᐊᒪᓗ ᐃᑉᔪᓂᖓᑕ 
ᐊᒥᐅᑉ 

• ᓄᖃᖓᑎᑦᑎᓗᓂ ᕿᓂᖅᓴᐃᓂᕐᒧᑦ ᓄᓇᓕᐊᓛᓂᒃ/ᖃᓄᐃᓕᐅᕐᓂᐅᔪᓂᒃ ᑐᒃᑐᐃᑦ 
ᓅᑉᐸᓪᓕᐊᑎᓪᓗᒋᑦ 



• ᓇᓗᓇᐃᑯᑕᓂᒃ ᐱᑕᖃᕐᓗᓂ ᐃᓄᐃᑦ ᐃᓱᒪᒋᐊᑲᓐᓂᖁᓂᕐᒧᑦ ᒪᖃᐃᓐᓂᕐᒥᒃ 
ᐊᑐᕆᐊᖃᖅᑕᖏᓐᓂᑐᐃᓐᓇᖅ 

• ᑮᓇᐅᔭᖅᑖᖅᑎᑕᐅᓂᖅ ᒪᒃᑯᒃᑐᐃᑦ ᐃᓚᐅᖃᑕᐅᑎᓐᓂᕐᒧᑦ ᐋᒃᑐᐃᑎᓪᓗᒋᑦ ᐃᓕᑦᑎᓂᕐᒧᑦ ᖃᓄᖅ 
ᒪᖃᐃᖃᑦᑕᕐᓂᕐᒥᒃ ᐊᒪᓗ ᑲᑎᖅᓱᐃᓂᕐᒥᒃ. 

• ᒫᑦᓯ/ᐄᐳᕆᒥᑦ ᐱᐅᓛᖑᔪᖅ ᐅᑭᐅᑉ ᐃᓗᐊᓂᑦ ᑕᐃᒪᓐᓇᐃᑐᒥᒃ ᑐᕌᖓᔪᒧᑦ 
• ᐃᓱᒫᓘᑏᑦ Bluenose ᐊᒪᓗ Union ᑐᒃᑐᖏᓐᓄᑦ ᐅᖃᐅᓯᐅᔪᑦ 
• ᓄᓇᓕᖕᒥᐅᑕᐃᑦ ᖃᐅᔨᒪᔪᑦ ᐃᓚᖏᑦ ᐊᒪᕈᐃᑦ ᓯᑎᖏᑦ ᓇᓃᒻᒪᖔᑕ 
• ᐊᒪᕈᐃᑦ ᐊᒥᖏᑦ ᐊᑭᖃᖅᑐᑦ $300-ᓗ $350-ᓗ ᐊᑯᓐᓂᖏᓐᓂᑦ 
• ᐊᒥᓱᙳᖅᐸᓪᓕᐊᔪᑦ ᓄᓇᓕᖕᒥᐅᑕᐃᑦ ᓄᓇᓕᐊᓛᒥᐅᑕᐅᓕᕐᓂᕐᒧᑦ  
• ᑐᒃᑐᑕᐅᔪᓂᑦ ᐃᕐᕋᕕᖏᓐᓂᒃ ᑐᓂᓯᔪᒪᔪᑦ 



ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᕕᕗᐊᕆ 2, 2015 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ.   
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᑦᑕᐅᑎᓂᖅ ᖁᕐᓗᖅᑐᕐᒥᑦ ᕕᕗᐊᕆ 2, 2015-ᒥᑦ ᐅᔾᔨᕐᓇᖅᑐᒥᒃ 
Bluenose-East ᐊᒪᓗ Bathurst ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓗᐊᕐᓂᖏᓐᓄᑦ.  
ᐱᓕᕆᐊᖑᔪᒪᓗᐊᓚᐅᖅᑐᖅ ᑲᑎᒪᓂᕐᒥᑦ ᐅᖃᐅᓯᖃᖃᑎᖃᕐᓂᕐᒥᒃ ᐆᒪᔪᓕᕆᔨᐊᓛᒃᑯᓐᓂᑦ ᓄᓇᕗᒻᒥ ᒐᕙᒪᒃᑯᑦ 
ᓇᓃᓐᓂᕆᔭᖓᓐᓂᒃ ᐊᑐᖅᑕᐅᓚᐅᐱᓪᓚᒐᔭᖅᑐᒥᒃ 100 TAH Bathurst ᑐᒃᑐᖏᓐᓄᑦ ᐊᒪᓗ 
ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ 1,000-ᓂᒃ Bluenose-East ᑐᒃᑐᖏᓐᓄᑦ. TAH ᕿᒥᕐᕈᔭᐅᓂᐊᖅᑐᖅ 
ᑭᖑᓪᓕᕐᒥᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓂᖅᑕᖄᓂᒃᐸᑦ ᔫᓂ 2015-ᒥᑦ.  
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᓐᓄᑦ ᓂᕐᔪᓯᕆᔨ, ᒪᐃᔪᓪᔅ ᓚᒫᓐᑦ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᐊᐅᓚᑦᑎᔨᐅᑉ ᐃᑲᔪᖅᑎᖓ: ᔮᓂ 
ᖁᕐᓗᖅᑐᕐᒥᑦ ᐆᒻᒪᔪᓕᕆᔨᐊᓛᒃᑯᑦ, ᑲᑎᒪᔨ (ᑕᓪᓕᒪᐃᑦ) 
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 

• ᐅᖃᖅᑐᖃᖅᑐᖅ ᐊᒥᓲᖏᓐᓂᖅᓴᐃᑦ ᓄᓇᓕᐊᖃᑦᑕᖅᑐᑦ ᓄᓇᓕᒃ 
ᐊᖏᒡᓕᓂᖅᓴᐅᒐᓗᐊᖅᑎᓪᓗᒍ 

• ᐅᖃᖅᑐᖃᖅᑐᖅ Bathurst ᑐᒃᑐᖏᑦ ᐊᕿᐊᕈᕐᒥᐅᑕᖃᖃᑦᑕᖏᓐᓂᖏᓐᓄᑦ 
• ᐅᖃᖅᑐᖃᖅᑐᖅ ᓄᓇᕗᑦ ᒐᕙᒪᒃᑯᖏᑦ ᑕᐅᑐᒐᖃᑐᐃᓐᓇᕐᓂᖏᓐᓄᑦ ᐃᖃᓗᐃᑦ-ᒥᑦ 

ᖁᕐᓗᖅᑐᕐᒥᐅᖏᑦᑐᖅ ᐊᒪᓗ ᑐᒃᑐᐃᑦ ᑕᒫᓂ ᐊᒥᓲᔪᖕᓃᖅᐸᓪᓕᐊᓯᒪᔪᓂᒃ ᐅᑭᐅᓄᑦ ᖃᑉᓯᓄᑦ. 
• ᐅᖃᐅᓯᖃᖅᑐᑦ ᑐᒃᑐᐃᑦ ᒥᒃᓵᓄᑦ ᑲᑐᔾᔨᖃᑎᒌᖃᓕᕐᓗᓂ ᓄᓇᓕᖕᒥᙶᖅᑐᓂᒃ, 

ᒪᖃᐃᑎᑕᖃᕐᓗᑎᒃ, ᓄᓇᕗᑦ ᒐᕙᒪᒃᑯᖏᓐᓂᙶᖅᑐᓂᒃ, ᐆᒪᔪᓕᕆᔨᐊᓛᒃᑯᓐᓂᙶᖅᑐᓂᒃ 
ᐊᒪᓗ ᑕᐃᒪᓐᓇᐃᓗᑎᒃᑕᐅᖅ ᐊᓯᖏᓐᓂᑦ ᓄᓇᓕᖕᓂᑦ. 

• ᐃᓱᒫᓘᑎ ᐱᔾᔪᑎᓕᒃ 100 ᑐᒃᑐᑕᐅᔪᒃᓴᐃᑦ ᑐᓂᐅᖃᐅᑕᐅᔪᑦ Bathurst ᖃᓂᖓᓄᑐᐃᓐᓇᖅ 
• ᐆᒪᔪᓕᕆᔨᕐᔪᐊᑯᓐᓂᑦ ᑲᑎᑎᑦᑎᖁᔨᔪᑦ ᐃᓄᓗᒃᑖᓂᒃ  ᖁᕐᓗᖅᑐᕐᒥᑦ  
• ᐊᐱᖅᑯᑏᑦ ᖃᑉᓰᖅᑕᖃᑦᑕᕐᓂᖅ ᐊᒪᓗ ᑕᑭᓂᖓ ᑐᒃᑐᐃᑦ ᐊᓯᐊᖑᖅᑕᕐᓂᖏᓐᓂᒃ 
• ᐅᖃᐅᓯᐅᔪᖅ ᖁᕐᓗᖅᑐᕐᒥᑦ ᐆᒻᒪᔪᓕᕆᔨᐊᓛᒃᑯᑦ ᓄᖅᑲᖅᑎᑦᑎᓂᖏᑦ ᑕᒪᐃᓂᒃ 

ᒪᖃᐃᔾᔪᔾᔨᓂᐅᔪᓂᒃ Bluenose-East ᑐᒃᑐᖏᓐᓄᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ 
• ᖁᕕᐊᓱᙱᑦᑐᑦ ᖃᐅᔨᒋᐊᕋᓱᖃᑦᑕᕐᓂᐅᔪᓂᒃ ᕿᑭᖅᑖᓘᑉ ᒥᒃᓵᓄᑦ ᐱᔾᔪᑎᓕᖕᓂᑦ ᐊᒪᓗ 

ᐃᑲᔪᖅᑕᐅᖏᓗᐊᕐᓂᕐᒥᒃ ᐊᒪᓗ ᖃᓄᐃᓕᐅᕐᓂᕆᔭᖏᓐᓂᓂᒃ ᓄᓇᕗᑦ ᒐᕙᒪᒃᑯᓐᓂᖏᑦ 
ᕿᑎᕐᒥᐅᓂᑦ 



• ᖁᕕᐅᓱᙱᑦᑐᑦ ᒪᖃᐃᔾᔪᔾᔭᐅᔪᑦ ᑐᒃᑐᑖᕈᑎᒃᓴᖏᓐᓄᑦ ᑐᓂᔭᐅᔪᑦ ᐃᖃᓗᒃᑑᑎᐊᕐᒥᑦ ᐊᒪᓗ 
Bathurst Inlet-ᒥᑦ ᐃᓄᐃᑦ ᑐᒃᑐᓯᐅᖃᑦᑕᖅᑎᓪᓗᒋᑦ ᑐᒃᑐᓂᒃ ᐱᖓᖕᓇᖓᓃᑐᓂᒃ ᖁᕐᓗᖅᑑᑉ 
ᖃᓂᑕᖓᓂᑦ ᑕᐃᑲᓃᑎᑕᐅᖃᑦᑕᖅᖢᑎᒃ. 

• ᐃᓱᒫᓘᑎ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ ᐊᒪᓗ ᒪᖃᐃᑦᑕᕆᐊᖃᙱᑎᑕᐅᓃᑦ 
ᐃᓚᖏᓐᓂᑦ ᐃᓂᐅᔪᓂᒃ ᐱᓕᕆᔨᖄᓂᙱᓐᓂᕐᒧᑦ ᐊᒪᓗ ᓄᓇᑲᓪᓚᐅᑎᓪᓗᒍ. 

• ᐃᓚᖏᑦ ᑐᓂᐅᑕᐅᔪᑦ ᑐᒃᑐᔾᔪᑎᒃᓴᐃᑦ 
• ᖁᕕᐊᓱᙱᑦᑐᑦ ᒪᓕᒃᔅ-ᒥᒃ ᑕᑯᕋᓐᓈᖅᑎᑦᑎᓂᕐᒥᒃ ᐋᑐᕚᒥᑦ ᐊᒪᓗ ᑐᓴᐅᒪᑎᑕᐅᖏᓐᓂᕐᒧᑦ 

ᐱᓕᕆᐊᒥᑦ ᐊᑎᖏᑦ ᐃᓕᔭᐅᓯᒪᒐᓗᐊᖅᑎᓪᓗᒋᑦ. 
• ᖁᕕᐊᓱᙱᑦᑐᑦ ᐊᒪᕈᕐᓂᒃ ᐆᒃᑐᕋᐃᓂᖅ ᓄᖅᑲᖅᑎᑕᐅᓂᖓᓄᑦ, ᓄᓇᑦᑎᐊᑉ ᒐᕙᒪᒃᑯᖏᑦ 

ᐊᖏᒡᓕᒋᐊᖅᑎᓪᓗᓂᔾᔪᒃ $350-ᒥᑦ $800-ᒧᑦ ᐊᑕᐅᓯᖅ ᐊᒥᕐᒧᑦ. 
• ᐊᑭᐅᔪᑦ ᐊᕐᓇᓪᓗᕐᓄᑦ ᐊᖑᓴᓪᓗᕐᓂᐅᖓᓂᑦ ᐱᔭᐅᔪᖕᓇᕐᓂᖅᓴᐅᓂᖏᓐᓄᑦ ᐊᖑᓴᓪᓗᐃᑦ 

ᐅᓱᖏᑦ.  ᐅᑭᐅᑯᑦ ᐊᔪᕐᓇᖃᑦᑕᖅᑐᖅ ᐊᕐᓇᓪᓗᕐᓂᙶᖅᑐᓂᒃ ᐱᓂᖅ ᐊᒪᓗ ᐆᒃᑐᕋᐃᓂᖅ 
ᐃᑲᔪᖅᑐᐃᓂᐅᓂᐊᖅᖢᓂ. 

• Bluenose-East-ᒧᑦ TAH, 1,000 ᑐᒃᑐᓄᑦ ᖁᕐᓗᖅᑐᕐᒧᑦ ᐱᐅᒋᔭᐅᓗᐊᓚᐅᖏᑦᑐᖅ 
ᐃᒃᓯᕙᐅᑕᕐᒧᑦ ᐊᒪᓗ ᐃᓱᒫᓘᑎᖃᖅᖢᓂ ᓄᓇᓕᖕᒥᐅᑕᐃᑦ ᓯᖁᒥᑦᑎᔭᕆᐊᒃᓴᖏᓐᓂᒃ 
ᒪᓕᒐᒥᒃ. 

• ᑕᑯᔪᒪᔪᑦ “ᐱᓕᕆᐊᖃᕐᓂᖅ ᑐᒃᑐᓂᒃ” (Bluenose-ᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ) ᑎᑎᖅᑲᖅ 
ᑭᖑᓪᓕᕐᒥᑦ ᑲᑎᒪᓂᐅᓛᖅᑐᒥᑦ ᐄᐳᕆᒥᑦ. 

• ᐊᑯᓐᓂᖓᓂᑦ 23-ᓗ 27-ᓗ, ᓄᓇᓕᖕᒥᐅᓂᒃ ᐅᖃᖃᑎᖃᑦᑕᐅᑎᓂᖅ Bluenose/Bathurst 
ᑐᒃᑐᖏᓐᓄᑦ ᐱᓇᓱᐊᕈᓯᐅᓂᐊᖅᑐᖅ. 

• ᓄᓇᓕᖕᒥᐅᑕᐃᑦ ᒪᖃᐃᑎᖏᑦ ᑭᒡᓕᓕᐅᖅᑕᐅᒃᐸᑕ ᒪᖃᐃᑕᐅᔪᑦ ᓈᒻᒪᒃᓴᖅᑐᑦ ᐊᐱᕆᔭᐅᒃᐸᑕ. 



ᐃᓄᖕᓂᒃ ᐅᖃᖃᑎᖃᑦᑕᐅᑎᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᓯᑎᐱᕆ 22, 2014 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᑐᒃᑐᖏᑦ ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ. 
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᓄᓇᓕᖕᒥᑦ ᐅᖃᖃᑎᖃᓚᐅᖅᑐᖅ ᖁᕐᓗᖅᑐᕐᒥᑦ ᓯᑎᐱᕆ 22, 2014-ᒥᑦ Bluenose-East ᐊᒪᓗ Bathurst 
ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓗᐊᓕᕐᓂᖏᓐᓄᑦ.  ᐱᓕᕆᐊᖑᔪᒪᓗᐊᓚᐅᖅᑐᖅ ᑲᑎᒪᓂᕐᒥᑦ ᑐᓴᖅᑎᓐᓂᕐᒧᑦ 
ᓄᓇᓕᖕᒥᐅᑦ ᐊᒥᓲᔪᖕᓃᖅᐸᓪᓕᐊᓂᐅᔪᒥᒃ ᒪᓕᒃᖢᒋᑦ ᐊᑐᖅᑕᐅᑉᓗᑎᒃ ᖃᐅᔨᓴᐃᓃᑦ ᓄᕐᕆᐅᕐᕕᐅᔪᓂᑦ.  ᐊᒪᓗ, 
ᑲᑎᒪᑎᑦᑎᓂᖅ ᐊᔾᔨᐅᖏᑦᑐᒥᒃ ᐱᕕᖃᖅᑎᑦᑎᓚᐅᖅᑐᖅ ᑐᓵᓂᕐᒥᒃ ᐊᒪᓗ ᑲᑎᖅᓱᐃᓂᕐᒥᒃ ᓄᓇᓕᖕᒥᐅᑦ 
ᖃᐅᔨᒪᓂᕆᔭᖏᓐᓂᒃ ᐊᒪᓗ ᐃᓱᒫᓘᑎᒋᔭᖏᓐᓂᒃ ᑖᑉᑯᓂᙵᑦ ᐊᒥᕐᕋᓂᒃ ᐱᔾᔪᑎᓕᖕᓂᑦ.  
ᐱᓕᕆᐊᖑᔪᒪᓕᓚᐅᖅᑐᑦ ᐱᓕᕆᖃᑎᒌᖕᓂᖅ, ᑐᓵᓗᒋᑦ ᓄᓇᓕᖕᒥᐅᑕᐃᑦ ᐱᔪᒪᔭᖏᑦ ᐊᒪᓗ 
ᐱᓕᕆᐊᕆᖅᑲᐅᑕᐅᔪᒪᔭᖏᑦ, ᑐᓵᓗᒋᑦ ᐃᓄᐃᑦ, ᐃᓕᑦᑎᕕᒋᓗᒋᑦ ᐃᓅᓯᕆᓂᕆᖃᑦᑕᖅᑕᖏᑦ, ᐊᒪᓗ 
ᐅᖃᐅᓯᕆᓗᒋᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᖁᔭᐅᓂᐅᔪᑦ. 
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᐆᒻᒪᔪᓕᕆᔨᐅᓛᒃᑯᑦ ᖁᕐᓗᖅᑐᕐᒥᑦ, ᐃᒃᓯᕙᐅᑕᖅ:  ᑕᐃᕕᑎ ᓂᕕᖓᓗᒃ 
ᐆᒻᒪᔪᓕᕆᔨᐅᓛᒃᑯᑦ ᖁᕐᓗᖅᑐᕐᒥᑦ, ᐊᐅᓚᑦᑎᔨ:  ᐹᐳᕋ ᐋᑦᔪᓐ 
ᓄᓇᓕᖕᒥᐅᑕᐃᑦ:  15 ᖃᓂᑕᖓᓂᑦ ᐃᓚᐅᖃᑕᐅᓚᐅᖅᑐᑦ 
 
ᐃᓚᒋᔭᐅᖃᑕᐅᔪᑦ ᑎᑎᖅᑲᐃᑦ 
ᐃᓚᓕᐅᑎᓯᒪᔪᑦ ᑕᑯᕋᓐᓈᒐᒃᓴᖅ:  ᓄᓇᕗᑦ ᒐᕙᒪᒃᑯᖏᓐᓂᒃ ᐅᖃᖃᑎᖃᑦᑕᐅᑎᓂᖅ 
 
-ᐊᔾᔨᒌᖏᓐᓂᖏᑦ ᖃᐅᔨᓴᐃᓃᑦ ᐊᒪᓗ ᖃᑉᓯᐅᓂᖏᓐᓄᑦ ᓇᓚᐅᑖᖅᑕᐅᔪᑦ ᑐᓂᐅᑕᐅᓚᐅᖅᑐᖅ 
ᐃᓚᐅᖃᑕᐅᔪᑦ ᖃᐅᔨᒪᓂᐊᕐᒪᑕ ᑭᒡᓕᖃᕐᓂᐅᔪᒥᒃ ᑭᖑᓪᓕᖅᐹᖑᓚᐅᖅᑐᒥᒃ ᖃᐅᔨᓴᐃᓂᕐᒥᑦ, ᑭᓯᐊᓂ 
ᑐᑭᓯᐅᔭᐅᓕ “ᓇᒧᙵᐅᕙᓪᓕᐊᓂᖅ” ᐊᒥᓲᔪᖕᓃᖅᐸᓪᓕᐊᔪᒥᑦ ᐅᔾᔨᕐᓇᖅᑐᒻᒪᕆᐊᓘᖕᒪᑦ. ᓄᑖᑦ ᖃᑉᓯᐅᓂᕐᓄᑦ 
ᖃᐅᔨᓴᐃᓃᑦ ᐱᐊᓂᒃᑕᐅᓂᐊᖅᑐᑦ ᐊᐅᔭᖓᓂᑦ 2015.  
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 
 
ᓄᓇᓕᖕᒥᐅᑕᐃᑦ ᖃᐅᔨᒪᓂᖏᑦ 
-Bathurst-ᒥᑦ ᑐᒃᑐᐃᑦ ᖃᑉᓯᐅᓂᖏᑦ ᐊᒥᓲᔪᖕᓃᖅᐸᓪᓕᐊᖂᕐᒪᑕ ᑐᒃᑐᑕᖃᓚᐅᖏᒻᒪᑦ Bathurst Inlet-ᒥᑦ 
ᐊᐅᔭᐅᔪᒥᑦ.  
-ᒪᖃᐃᑏᑦ ᑕᑯᓚᐅᖅᑐᑦ ᐊᒥᓱᓂᒃ ᑐᒃᑐᓂᒃ ᓂᒋᐊᓂᑦ Dismal ᑕᓯᐅᑉ ᐄᐳᕆ ᓄᙳᐊᓂᑦ. 
-Bluenose East ᑐᒃᑐᐃᑦ ᖃᐅᔨᒪᔭᐅᔪᑦ ᓄᕐᕆᐅᖃᑦᑕᕐᓂᖏᓐᓄᑦ ᐅᐊᖕᓇᖅᐸᓯᖓᓂᑦ-ᑲᓇᖕᓇᖅᐸᓯᖓᓂᑦ 
Bluenose ᑕᓯᐅᑉ ᐊᒪᓗ ᑕᒪᓐᓇ ᐃᓱᒪᒋᔭᐅᖃᑕᐅᔭᕆᐊᖃᖅᑐᖅ ᑭᖑᓪᓕᕐᒥᑦ ᖃᐅᔨᓴᐃᓂᐅᓂᐊᖅᑐᒥᑦ. 



-25 ᑭᓛᒥᑕᐃᑦ ᑲᓇᖕᓇᖓᓂᑦ ᓄᓇᓕᐅᑉ, ᒪᕐᕉᖕᓄᑦ ᐅᑭᐅᓅᓕᖅᑐᖅ ᐊᕐᓇᓪᓗᖅᑕᖃᓗᐊᖅᓯᒪᙱᓕᖅᑐᖅ 
ᑕᒫᓂ ᐱᑕᖃᖅᐸᓚᐅᖅᑎᓪᓗᒍᑎᑐᑦ.  
-ᐅᔾᔨᖅᑐᑦᑎᐊᕆᐊᖃᖅᑐᒍᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᒥᒃ.  TAH-ᒥᒃ ᐃᓕᓯᓚᐅᖅᑐᑦ Peary ᑐᒃᑐᓄᑦ 
ᐊᒥᓱᙳᕆᐊᖁᑉᓗᒋᑦ ᐊᒥᓱᔪᖕᓃᑐᐃᓐᓇᖅᖢᑎᒃ ᑭᒡᓕᖃᖅᑎᑕᐅᓂᕐᒧᑦ ᐃᓂᐅᔪᒥᑦ ᐱᔭᐅᔪᖕᓇᖅᑐᓂᑦ, 
ᐋᓐᓂᐊᕐᓂᕐᓄᑦ.  ᑕᐃᒪᓕ ᐊᒥᓲᓂᖅᓴᐅᒐᓗᐊᓂᒃ ᐱᑕᖃᖅᐸᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᐱᐅᓗᐊᖏᑦᑐᖅ. 
-ᓄᓕᐅᕆᐊᖃᕐᓂᖅ ᑕᖃᓇᖅᑐᒻᒪᕆᐊᓘᔪᖅ ᐊᖑᓴᓪᓗᕐᓄᑦ ᐸᖕᓂᐅᖃᑎᖏᓐᓂᒃ ᐅᓇᑕᖃᑦᑕᕐᓂᖏᓐᓄᑦ ᐊᒪᓗ 
ᓄᓕᐅᒪᖢᑎᒃ, ᓴᙲᑦᑐᑯᓘᓕᖅᖢᑎᒃ ᐊᒪᓗ ᐊᓯᖏᓐᓄᑦ ᓂᕐᔪᑎᓄᑦ ᐱᑕᕆᔭᐅᔪᖕᓇᑎᐊᓕᖅᖢᑎᒃ.  
ᒪᖃᐃᑎᒥᒃ ᐅᖃᖅᑐᖃᓚᐅᖅᑐᖅ ᑕᐅᑐᓚᐅᕐᓂᖓᓂᒃ ᑕᖃᓯᒪᑦᑎᐊᖅᑐᒥᒃ ᐸᖕᓂᕐᒥᑦ.  
-ᐊᑕᐅᓯᖅ ᐸᖕᓂᖅ 20-ᓗᐊᓂᑦ ᐊᕐᓇᓪᓗᕐᓂᒃ ᓄᕐᕋᒃᓴᖅᑖᖅᑎᑦᑎᔪᖕᓇᖅᑐᖅ.  ᐱᒻᒪᕆᐅᖃᑕᐅᔪᑦ 
ᐃᓱᒪᒋᔭᐅᖃᑕᐅᓂᕐᒥᒃ ᐊᒥᓱᙳᖅᑎᑦᑎᔪᖕᓇᕐᓂᕐᒧᑦ. 
-ᑐᒃᑐᐃᑦ ᐊᔪᕆᑉᐸᓪᓕᐊᔪᑦ ᐊᒥᓱᙳᖅᐸᓪᓕᐊᔪᓄᑦ ᐊᒪᖅᑯᓄᑦ ᓄᕐᕆᐅᕐᕕᐅᔪᓂᑦ, ᑲᑉᐱᐊᓱᒃᑑᔭᔮᖏᑦᑐᑦ 
ᐊᒪᖅᑯᓂᒃ. 
 
ᒪᖃᐃᑕᐅᔪᑦ: 
-ᒫᓐᓇᐅᔪᖅ ᐊᐅᓪᓚᕈᔾᔨᓂᖅᑕᖃᖃᑦᑕᖏᑦᑐᖅ ᑐᒃᑐᓯᐅᖅᑐᓂᒃ Bluenose, Dolphin ᐊᒪᓗ Union 
ᑐᒃᑐᖏᓐᓄᑦ. 
-ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᑎᑎᖅᑲᓂᒃ ᐊᐅᓚᖅᑎᑦᑎᓚᐅᖅᑐᑦ ᓄᖅᑲᖁᔨᑉᓗᑎᒃ ᑐᒃᑐᓯᐅᕈᔾᔨᓂᐅᔪᓂᒃ 
Bathurst ᑐᒃᑐᖏᓐᓄᑦ. 
-ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᓄᖅᑲᖅᑎᑦᑎᓚᐅᖅᑐᑦ ᑐᒃᑐᓯᐅᕈᔾᔨᖃᑦᑕᕐᓂᐅᔪᓂᒃ Contwoyto ᑕᓯᖅ 
ᖃᓂᑕᖓᓂᑦ. 
-ᒪᖃᐃᑏᑦ ᑐᒃᑐᓯᐅᖃᑦᑕᙱᑦᑐᑦ ᐸᖕᓂᕐᓂᒃ ᐅᕙᓘᓃᑦ ᓄᕐᕋᒃᓴᖃᖅᑐᓂᒃ ᑐᒃᑐᓂᒃ. 
-ᓄᓇᕗᒻᒥ ᒪᖃᐃᑏᑦ ᓯᑭᑑᒃᑰᖃᑦᑕᖅᑐᑦ ᐅᕙᓘᓃᑦ ᕼᐋᓐᑕᒃᑯᑦ ᒪᖃᐃᖢᑎᒃ ᐊᔪᕐᓇᖅᖢᓂ ᑐᒃᑐᓄᑦ 
ᑎᑭᐅᑎᓂᕐᒧᑦ ᓄᓇ ᐊᑉᖁᑎ ᐱᔾᔪᑎᒋᑉᓗᒍ.  ᓄᓇᑦᑎᐊᕐᒥᑦ, ᑎᑭᐅᑎᔪᖕᓇᖃᑦᑕᖅᑐᑦ ᓵᑐᖢᑎᒃ ᑎᖕᒥᓲᕐᒥᑦ 
ᑐᒃᑐᓯᐅᕐᓂᕐᒧᑦ Bluenose ᑐᒃᑐᖏᓐᓂᑦ. 
 
ᓂᕐᔪᑏᑦ ᑐᒃᑐᓯᐅᖃᑦᑕᖅᑐᑦ: 
-ᐊᒥᓲᓂᖅᓴᐅᓕᖅᓯᒪᔪᑦ ᐊᒪᖅᑯᐃᑦ ᐊᒪᓗ ᐊᒃᖤᐃᑦ, ᑭᓯᐊᓂ ᐊᒥᓲᖏᓐᓂᖅᓴᐃᑦ ᑖᑉᑯᓂᙵᑦ ᒪᖃᐃᖃᑦᑕᕐᒪᑕ. 
-ᐱᓕᕆᖃᑎᒌᖕᓂᖏᑦ ᑐᒃᑐᐃᓪᓗ ᑐᒃᑐᓂᒡᓗ ᓂᕿᖅᓴᒃᓯᐅᖃᑦᑕᖅᑐᑦ ᐊᖏᔫᔪᖅ ᐱᖓᓱᐃᑦ ᑐᒃᑐᓂᒃ 
ᓂᕆᔭᒃᓴᖅᓯᐅᖃᑦᑕᕐᒪᑕ (ᐊᒪᖅᑯᐃᑦ, ᖃᕝᕖᑦ 
-ᐊᒪᖅᑯᐃᑦ ᐊᒥᖏᑦᑕ ᐊᑭᖏᑦ ᐊᑭᓗᒃᓯᒋᐊᖅᑐᑦ ᑕᐃᒪᓐᓇᒧᑦ ᐃᑲᔪᐃᓂᖃᙱᑦᑐᑦ ᐊᑭᐅᔪᓂᒃ ᒪᖃᐃᓐᓂᕐᒧᑦ. 
-ᐅᐃᒍᕆᐊᕐᓗᒍ ᐊᒪᕈᖅᓯᐅᕈᖕᓇᕐᓂᖅ. 
-ᑕᐃᑉᓱᒪᓂ, ᐃᓄᐃᑦ ᑐᖂᑎᖃᑦᑕᓚᐅᖅᑐᑦ ᐊᒪᕈᕐᓂᑦ ᓯᑎᖏᓐᓃᑐᓂᒃ ᑐᒃᑐᓕᕆᖁᓇᒋᑦ. 
-ᑐᖁᓴᓗᒃᑖᕈᒪᙱᑦᑕᕗᑦ, ᐊᑑᑎᖃᕐᒪᑕᑦᑕᐅᖅ ᐋᓐᓂᐊᖏᓐᓄᑦ ᓂᕐᔪᑏᑦ ᐊᒪᓗ 
ᐋᓐᓂᐊᖃᖅᑕᐃᓕᒪᓂᖃᖅᑎᓪᖢᒋᑦ ᐊᒥᕐᕋᐃᑦ. 
-ᐃᒡᓗᒌᒃᑐᒥᒃ ᐱᖃᕆᐊᖃᖅᑐᒍᑦ. 
 
ᖃᐅᔨᒋᐊᖃᑦᑕᕐᓂᕐᒧᑦ ᑐᑭᓯᐅᒪᔾᔪᑎ: 
-ᓄᓇᓕᖕᒥᐅᑕᐃᑦ ᐅᖃᖅᑐᑦ ᓄᓇᒦᑎᓪᓗᒋᑦ ᑎᑎᕋᐅᓯᕆᖃᑦᑕᕐᓗᒋᑦ, ᖃᐅᔨᔭᐅᔪᑦ ᐊᒪᓗ ᒪᖃᐃᑕᐅᔪᑦ.  
ᐃᓚᖏᑦ ᐅᖃᖅᑐᑦ ᑕᐃᒪᓐᓇᐃᖃᑦᑕᓚᐅᕐᓂᖏᓐᓄᒃ, ᑭᓯᐊᓂ ᑕᑕᑎᖅᑕᐅᖃᑦᑕᓚᐅᖏᒻᒪᑕ. 
-ᒪᖃᐃᑏᑦ ᑕᒻᒪᕇᒃᑯᑎᖃᖅᑐᓗᒃᑖᖑᙱᑦᑐᑦ ᓄᓇᒧᓕᐊᖅᓯᒪᑎᓪᓗᒋᑦ.  ᐃᓚᐅᖃᑕᐅᔪᒪᓂᐊᖅᑐᑦ MESA-ᒥᑦ 
ᓄᓇᕗᒻᒥ ᓂᕐᔪᓯᕆᔨᕐᔪᐊᑯᓐᓂᑦ. 
-ᑐᓂᐅᖃᐃᓗᓂ ᒪᖃᐃᓐᓂᕐᒧᑦ ᐅᑉᓗᖅᓯᐅᑎᒥᒃ ᐊᑐᖅᑕᐅᔪᖕᓇᕐᒥᔪᖅ ᑲᑎᖅᓱᐃᓂᕐᒧᑦ ᓄᓇᓕᖕᒥᐅᓂᑦ, 
ᓄᓇᓕᖕᒥᑦ, ᐊᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ.   
 
 



ᐃᓱᒫᓘᑏᑦ: 
-ᐃᓄᐃᑦ ᓈᒻᒪᒃᓴᓗᐊᖏᑦᑐᑦ ᐅᖃᐅᓯᕆᔭᕆᐊᒃᓴᖅ ᐱᑕᖅᑕᖏᓐᓂᒃ, ᑕᐃᒪᓐᓇᒧᑦ ᓈᓴᐅᑏᑦ ᐊᑐᖅᑕᐅᓂᐊᖅᑐᑦ 
ᐋᕿᒃᓯᓂᕐᒧᑦ TAH. 
-ᐃᓚᐅᖃᑕᐅᔪᑦ ᖃᓄᐃᓕᐅᕆᐊᕐᓂᖃᖁᔨᔪᑦ ᑐᒃᑐᐃᑦ ᐊᒥᓲᔪᖕᓃᒃᑲᓐᓂᓗᐊᖅᑳᖅᑎᓐᓇᒋᑦ. 
-ᓄᓇᓕᖕᒥᐅᑕᐃᑦ ᑐᓴᐅᒪᑎᑕᐅᔪᒪᔪᑦ ᓇᓃᓕᕐᓂᐅᔪᓂᒃ ᐊᒥᕐᕋᖏᓐᓂᑦ ᑭᓯᐊᓂ ᑕᑯᔭᐅᔪᒃᓴᒥᑦ ᑯᐊᐸᒃᑯᑦ 
ᐅᕙᓘᓃᑦ ᓂᕐᔪᓯᕆᔨᐅᑉ ᓄᑖᓂᒃ ᑲᑎᒪᔨᓂᒃ.  
 
ᐃᒪᓐᓈᖅᑑᑏᑦ: 
-ᐱᓕᕆᖃᑎᒌᒃᑲᓐᓂᕐᓂᖃᕆᐊᖃᖅᑐᒍᑦ 
-ᐱᓕᕆᐊᕆᔪᖕᓇᑐᐃᓐᓇᖅᑕᕗᑦ ᖃᓄᐃᓕᐅᕐᓂᕗᑦ ᐊᒪᓗ ᐊᒃᑐᖅᓯᓂᖃᕐᓗᑕ, ᐊᐅᓚᓐᓂᖅ ᑐᒃᑐᐃᑦ ᐊᔪᖅᑕᕗᑦ. 
-ᓴᖅᑭᑦᑎᓗᑕ ᑐᒃᑐᐃᑦ ᒥᒃᓵᓄᑦ ᑲᑎᒪᔨᐅᓂᐊᖅᑐᓂᒃ ᐅᕙᓘᓃᑦ ᐱᓕᕆᖃᑎᒌᖕᓂᐊᖅᑐᓂᒃ ᓄᓇᓕᖕᒥᑦ.  
- 
 



ᓇᒧᙵᐅᕙᓪᓕᐊᓂᖏᑦ ᐊᖏᓂᕆᔭᖓᑦᑕ Bluenose-East ᑐᒃᑐᐃᑦ 2014-ᒥᑦ ᓄᕐᕆᐅᕐᕕᖏᓐᓂᑦ 
ᖃᐅᔨᓴᐃᓂᐅᔪᓂᑦ. 
 
ᔮᓐ ᐳᓛᓐᔪ, ᑲᑎᑕᐅᓯᒪᔪᓂᑦ ᐱᕈᖅᑐᓂᒃ ᖃᐅᔨᓴᐃᕝᕕᒃ, 924 Innes, Nelson, BC, VIL 5T2, 
boulange@ecological.bc.ca 
ᐳᕉᓅ ᑯᕌᑉᑦ, North Slave Region, ᐊᕙᑎᓕᕆᔨᒃᑯᑦ, ᓄᓇᑦᑎᐊᑉ ᒐᕙᒪᒃᑯᖏᑦ, ᑎᑎᖅᑲᐅᓯᕝᕕᒃ 2668, 
ᔭᓗᓇᐃ ᓄᓇᑦᑎᐊᖅ, X1A 2P9, bruno_croft@gov.nt.ca 
ᑏᓐ ᑭᓚᑉ, North Slave Region, ᐊᕙᑎᓕᕆᔨᒃᑯᑦ, ᓄᓇᑦᑎᐊᑉ ᒐᕙᒪᒃᑯᖏᑦ, ᑎᑎᖅᑲᐅᓯᕝᕕᒃ 2668, 
ᔭᓗᓇᐃ ᓄᓇᑦᑎᐊᖅ, X1A 2P9, dean_cluff@gov.nt.ca  
 
ᑐᑭᓯᓇᖅᑎᓕᐊᒃᑯᑦ ᐅᖃᐅᓯᕐᒧᑦ ᓇᐃᓈᖅᓯᒪᔪᖅ: ᓄᕐᕆᐅᕐᕕᖕᒥᑦ ᖃᐅᔨᓴᐃᓃᑦ ᐊᑕᐅᓯᕐᒥᒃ 
ᐊᑐᖅᖢᑎᒃ ᓂᕐᔪᓯᕆᔩᑦ ᐊᑐᖃᑦᑕᖅᑐᑦ ᖃᐅᔨᒋᐊᖃᑦᑕᕐᓂᕐᒧᑦ ᑐᒃᑐᓂᒃ ᐊᒥᕐᕋᐅᔪᓂᒃ.  
ᐊᒃᓱᐊᓘᖏᓐᓂᖅᓴᐅᔪᑦ ᐊᒪᓗ ᐊᑭᓗᖕᓂᖅᓴᐅᑉᓗᑎᒃ ᖃᑉᓯᐅᓂᕐᓄᑦ ᖃᐅᔨᓴᐃᓂᕐᒧᑦ 
ᐊᑐᖅᑕᐅᖃᑦᑕᖅᑐᓂᒃ.  ᖃᐅᔨᓴᐃᓃᑦ ᖃᐅᔨᔾᔪᑕᐅᖃᑦᑕᖅᑐᑦ ᓇᓂ ᐊᒥᕐᕋᐃᑦ ᓄᕐᕆᐅᕐᖕᒪᖔᑕ 
ᑕᐃᑲᓂ ᐅᑭᐅᒥᑦ ᐊᒪᓗ ᖃᐅᔨᔾᔪᑕᐅᑉᓗᓂ ᖃᑉᓯᐅᓂᖏᑦ ᐊᕐᓇᓪᓗᐃᑦ ᓄᕐᕆᐅᕐᕕᖕᒦᑐᓂᒃ.  
ᑎᖕᒥᓲᒃᑯᑦ ᔫᓂᐅᑎᓪᓗᒍ ᐊᒡᔭᖅᑕᐅᖃᑦᑕᖅᑐᑦ ᓄᕐᕆᐅᖅᐸᓪᓕᐊᓂᐊᓕᕌᖓᑕ ᐊᑐᖅᖢᑎᒃ 
ᑎᖕᒥᓲᓛᓂᒃ ᖃᖓᑕᖃᑦᑕᖅᑐᑦ ᐅᖓᓯᒃᑎᒌᖕᓂᖃᖅᑐᓂᒃ 5-ᓂᒃ ᐅᕙᓘᓃᑦ 10 ᑭᓛᒥᑕᓂᒃ.  
ᖃᐅᔨᓴᖅᑏᑦ ᑎᑎᕋᐃᖃᑦᑕᖅᑐᑦ ᓇᓃᓐᓂᖏᓐᓂᑦ, ᖃᑉᓯᐅᓂᖏᓐᓂᒃ ᐊᒪᓗ ᖃᓄᐃᑑᓂᖏᓐᓂᒃ 
ᑐᒃᑐᐃᑦ (ᐊᕐᓇᓪᓗᐃᑦ ᓄᕐᕋᖃᖅᑐᑦ, ᐸᖕᓃᑦ, ᐅᑭᐅᓖᑦ ᐊᒪᓗ ᓄᕐᕋᐃᑐᐃᑦ) 400 ᒦᑕ ᑕᑭᑎᒋᔪᒥᒃ 
ᓇᓕᐊᑐᐃᓐᓇᖅ ᓴᓂᖓᓃᑐᓂᒃ ᑎᖕᒥᓲᑉ, ᖃᖓᑕᖃᑦᑕᖅᑐᖅ ᐋᕿᒃᓯᒪᔪᒥᒃ ᖁᑦᑎᖕᓂᐅᔪᒥᒃ (120 
ᒦᑕᐅᖃᑦᑕᖅᑐᖅ ᓄᓇᐅᑉ ᖁᓛᓂᑦ).  ᖃᐅᔨᓴᐃᓃᑦ ᐋᕿᐅᒪᑎᑕᐅᖏᑦᑐᑦ ᖃᑉᓯᓪᓚᑦᑖᖑᓂᐅᔪᓂᒃ 
ᓇᓚᐅᑖᕆᓂᕐᒧᑦ, ᑭᓯᐊᓂ ᖃᖓᑕᔪᒃᑰᖅᑎᑕᐅᖏᓐᓇᕌᖓᑕ ᐅᑎᖅᖢᑎᒃ, ᖃᐅᔨᑎᑦᑎᓲᑦ 
ᖃᑉᓯᐅᓂᖏᑦ ᐊᕐᓇᓪᓗᐃᑦ ᓄᕐᕆᐅᖅᑐᑦ ᐊᑯᓐᓂᖏᓐᓂᑦ ᖃᐅᔨᓴᕐᕕᐅᓯᒪᔪᓂᑦ ᐅᑭᐅᓂᑦ.  
ᖃᓄᐃᖓᓂᐅᔪᑦ ᖃᐅᔨᓴᐃᓂᕐᒥᑦ Bathurst-ᒥᑦ ᐊᒪᓗ Bluenose-East-ᒥᑦ ᐊᒥᕐᕋᓂᒃ 
ᒫᓐᓇᓵᖑᓚᐅᖅᑐᖅ ᐅᑭᐅᓂᑦ ᖄᖏᖅᑐᓂᑦ ᑕᑯᒃᓴᐅᑎᑦᑎᓯᒪᔪᑦ ᖃᑉᓯᐅᖃᑦᑕᕐᓂᖏᓐᓂᒃ ᑐᒃᑐᐃᑦ 
ᐊᔾᔨᕐᓚᖃᖅᖢᑎᒃ ᖃᑉᓯᐅᔪᓂᒃ ᐊᔾᔨᓕᐅᖅᑕᐅᖃᑦᑕᖅᖢᑎᒃ ᖃᐅᔨᓴᐃᓂᐅᔪᓂᑦ. 
ᖃᐅᔨᓴᐃᔾᔪᑕᐅᔪᖅ ᖃᖓᑕᑎᑕᐅᓚᐅᖅᑐᖅ ᓄᕐᕆᐅᕐᕕᐅᑉ ᖃᓛᒍᑦ Bluenose-East ᐊᒥᕐᕋᓂᑦ ᔫᓂ 
ᐱᒋᐊᓵᖅᑎᓪᓗᒍ 2014-ᒥᑦ.  ᐊᑐᖅᑕᐅᔪᑦ ᐊᔾᔨᒋᓚᐅᖅᑕᖏᑦ ᖃᐅᔨᓴᐃᔾᔪᑕᐅᓚᐅᖅᑐᑦ 2010-ᒥᑦ ᐊᒪᓗ 
2013-ᒥᑦ ᐃᓚᒋᔭᐅᑉᓗᑎᒃ Bluenose-East-ᒥᑦ ᓄᕐᕆᐅᕐᕕᐅᔪᓂᑦ ᐊᔾᔨᓕᐅᕆᓂᒃᑯᑦ ᓈᓴᐃᓂᐅᔪᓂᒃ.  
ᑲᑎᖢᒋᑦ ᖃᑉᓯᐅᓂᖏᑦ ᑐᒃᑐᐃᑦ ᐊᑕᐅᓯᕐᒥᑦ ᐅᑭᐅᓕᖕᓄᑦ ᓇᓚᐅᑖᖅᑕᐅᓚᐅᖅᑐᖅ 20,900 ± 7527-
ᖑᓂᖏᓐᓄᑦ, 29,443 ± 10,144-ᖑᓚᐅᖅᑎᓪᓗᒋᓪᓕ 2013-ᒥᑦ.   30%-ᓂᒃ ᒥᒃᖠᒋᐊᕐᓂᐅᔪᖅ (CI=2-
58%) 2013-ᒥᑦ 2014-ᒧᑦ. ᖁᑦᑎᖕᓂᖅᓴᐅᔪᖅ ᓈᓚᐅᑖᖅᑕᐅᓚᐅᖅᑐᒥᑦ ᐊᕐᕌᒍᑕᒫᑦ ᓈᓴᐅᑎᒥᒃ 
ᐊᑦᑎᒃᓯᕙᓪᓕᐊᓂᕐᒧᑦ 16.4%-ᒥᒃ (CI=7-29%) ᐊᑯᓐᓂᖏᓐᓂᑦ 2010-ᓗ 2013-ᓗ ᖃᐅᔨᓴᐃᓂᐅᔪᓂᑦ.   
2013-ᒥᑦ 2014-ᒧᑦ ᓇᓃᓐᓂᐅᔪᖅ ᓇᓚᐅᑎᓯᒪᒻᒪᕆᙱᑦᑐᖅ ᐱᔾᔪᑎᒋᑉᓗᒍ ᐆᒃᑐᕋᐃᓂᕐᒧᑦ ᐊᔾᔨᒌᖏᓐᓂᐅᔪᑦ, 
ᑭᓯᐊᓂ ᑕᑯᒃᓴᐅᑎᑦᑎᔪᖅ ᐊᒥᓲᔪᖕᓃᖅᐸᓪᓕᐊᓂᖏᑦ ᐊᒥᕐᕋᐃᑦ.  ᐊᒥᓲᔪᖕᓃᖅᐸᓪᓕᐊᓂᖏᑦ Bluenose-East 
ᑐᒃᑐᖏᑦ ᑕᑯᒃᓴᐅᑎᑦᑎᔪᑦ ᐊᔾᔨᕐᓚᒋᓂᖓᓄᑦ ᐊᒥᓲᔪᖕᓃᖅᐸᓪᓕᐊᕋᓚᓴᕐᓂᐅᔪᓂᒃ ᐊᒥᓲᖏᓐᓂᖅᓴᐅᔪᓄᑦ 
ᐊᒥᕐᕋᓄᑦ ᑎᑎᕋᐅᓯᐅᓯᒪᔪᓂᒃ ᖄᖏᖅᑐᓂᑦ Cape Bathurst-ᒧᑦ ᐊᒪᓗ Bluenose-West-ᒧᑦ 
ᖃᐅᔨᓴᐃᓂᐅᔪᓂᒃ 2000-ᒥᑦ 2006-ᒧᑦ ᐊᒪᓗ Bathurst ᐊᒥᕐᕋᖏᓐᓄᑦ 2006-ᒥᑦ 2009-ᒧᑦ. 

ᓇᓚᐅᑖᖅᓯᒪᔪᑦ ᓄᕐᕆᐅᖅᑐᑦ 
ᐊᒪᓗ ᖃᐅᔨᓴᐃᓂᖅ ᖃᑉᓯᐅᓂᖏᓐᓄᑦ 

Bluenose-East-ᒥᑦ ᐊᒥᕐᕋᐃᑦ 
ᑐᒃᑐᐃᑦ: 2013  

ᓄᕐᕆᐅᕐᕕᖕᓂᑦ ᐊᔾᔨᓕᐅᕆᓂᒃᑯᑦ ᖃᐅᔨᓴᐃᓂᖅ 
ᔮᓐ ᐳᓛᓐᔪ1, ᐳᕉᓅ ᑯᕌᑉᑦ2, ᔨᐋᓐ ᐋᑕᒻᓲᔅᑭ2 

1ᑲᑎᑕᐅᔪᑦ ᐱᕈᖅᑐᓂᒃ ᖃᐅᔨᓴᐃᓂᕐᒧᑦ, Nelson, BC 
2ᐊᕙᑎᓕᕆᔨᒃᑯᑦ, ᓄᓇᑦᑎᐊᑉ ᒐᕙᒪᒃᑯᖏᑦ 

ᐃᓱᒪᒋᔭᐅᔪᖅ 

ᐅᓂᑉᑳᖅ ᓇᓗᓇᐃᔭᐃᔪᖅ ᓄᕐᕆᐅᕐᕕᐅᔪᒥᒃ ᐊᔾᔨᒥᒃ ᖃᐅᔨᓴᐃᓂᕐᒥᒃ Bluenose-East-ᒥᑦ ᐊᒥᕐᕋᓂᒃ ᔫᓂ 
2013-ᒥᑦ ᓄᓇᕗᒻᒥᑦ, ᖁᕐᓗᖅᑐᖅ, ᓄᓇᕗᑦ ᖃᓂᑕᖓᓂᑦ.  ᐱᔪᒪᓂᕐᒧᑦ ᓇᓚᐅᑖᖅᓯᒪᔪᓂᒃ 
ᓄᕐᕆᐅᖅᑐᓂᒃ ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᖅᑐᓂᒃ ᓇᓛᐅᑖᖅᑕᐅᓚᐅᖅᑐᓂᒃ ᓄᕐᕆᐅᕐᕕᖕᓂᑦ 
ᖃᐅᔨᓴᐃᓂᐅᔪᓂᒃ 2010-ᒥᑦ.  ᐊᔾᔨᒋᑉᓗᒋᑦ ᓄᕐᕆᐅᕐᕕᐅᓚᐅᖅᑐᓂᒃ ᐊᔾᔨᓂᒃ ᐊᑐᖅᑕᐅᔪᓂᒃ 
ᖃᐅᔨᓴᐃᓂᕐᒧᑦ, ᓈᓴᐅᑎᓂᒃ/ᑎᑎᖅᑲᓂᒃ ᖁᖓᓯᕈᓯᖅᓯᒪᔪᓂᒃ ᑐᒃᑐᓂᒃ ᐊᒪᓗ ᐋᕿᐅᒪᔪᒃᑯᑦ 
ᖃᐅᔨᓴᐃᓂᐅᔪᓂᒃ 10 ᑭᓛᒥᑕᐅᔪᑦ ᐊᓂᒍᕐᓂᑕᒫᑦ ᓄᕐᕆᐅᕐᕕᐅᔪᓂᑦ ᐊᑐᖅᑕᐅᓚᐅᖅᑐᑦ 
ᓇᓗᓇᐃᑯᑦᑎᖅᓯᓂᕐᒧᑦ ᓄᕐᕆᐅᕐᕕᐅᓗᐊᖅᑐᓂᒃ, ᖃᐅᔨᓴᐃᓂᕐᒧᑦ ᓄᕐᕈᐅᖅᐸᓪᓕᐊᓂᐅᑉ ᖃᓄᐃᖓᓂᖏᑦ, 
ᐃᓕᐅᖃᐃᓂᕐᒧᑦ ᐆᒃᑐᕋᐅᑎᓂᒃ ᓄᓇᒥᒃ ᑐᒃᑐᖃᐅᕐᓂᐅᔪᓂᒃ, ᐊᒪᓗ ᖃᖓᐅᑎᓪᓗᒍ 
ᐊᔾᔨᓕᐅᖅᑕᐅᓚᐅᕐᓂᖏᑦ ᑎᖕᒥᓲᑯᑦ ᐊᔾᔨᒋᓂᐊᕐᓗᒍ ᓄᕐᕈᐅᖅᐸᓪᓕᐊᓂᐅᔪᖅ.  ᒪᓕᒃᖢᒋᑦ 
ᖁᖓᓯᕈᓯᖅᓯᒪᔪᐃᑦ ᓅᖃᑦᑕᕐᓂᕆᔭᖏᑦ ᐊᒪᓗ ᑕᐅᑐᒃᑕᐅᔪᑦ ᐃᓚᖏᑦ ᓄᕐᕋᐃᑦ, ᖃᐅᔨᔭᐅᓚᐅᖅᑐᑦ 
ᓄᕐᕆᐅᖅᐸᓪᓕᐊᒋᐊᖃᑦᑕᕐᓂᖏᓐᓂᑦ ᔫᓂ 5, 2012 ᖃᓂᒋᔭᖓᓂᒡᓘᓃᑦ ᐊᒪᓗ ᑎᖕᒥᓲᒃᑯᑦ 
ᐊᔾᔨᓕᐅᕆᓂᐅᓚᐅᖅᑐᖅ ᔫᓂ 5-ᒥᐅᑉᓗᓂ.  ᑎᖕᒥᓲᒃᑯᑦ ᐊᔾᔨᓕᐅᕆᓂᖅ (ᑐᐊᓈᕐᓂᖅᓴᐅᑉᓗᒋᑦ 
ᓯᓕᒃᑎᒋᓂᖓ ᖃᐅᔨᓴᐃᓂᖅ) ᐃᓂᓕᐅᖅᑕᐅᓚᐅᖅᑐᖅ ᐊᑕᐅᓯᕐᒧᑦ ᐊᒥᓲᓂᐅᔪᓄᑦ ᓄᕐᕆᐅᖅᑐᖃᖅᑐᓂᑦ.  
ᓯᑕᒪᐃᑦ ᐊᓯᖏᑦ ᐊᑦᑎᖕᓂᖅᓴᓂᒃ ᓄᕐᕆᐅᖅᑐᖃᓚᐅᖅᑐᑦ ᐱᓕᕆᐊᖑᓚᐅᖅᑐᑦ ᐃᔨᒃᑯᑎᒍᑦ ᔫᓂ 5-ᒥᑦ 7-
ᒧᑦ.  ᒪᕐᕉᖕᓂᒃ ᑕᐅᑐᒃᑎᖃᕐᓂᒃᑯᑦ ᓇᓚᐅᑖᕆᓂᖅᑕᖃᓚᐅᖅᑐᖅ ᐊᒪᓗ ᓇᓚᐅᑦᑎᓂᕐᒧᑦ ᑕᑯᓂᕐᒥᒃ 
ᑐᒃᑐᓂᒃ ᐃᔨᒃᑯᑦ ᖃᐅᔨᓴᐃᓂᐅᔪᓂᒃ.  ᖃᐅᔨᓴᐃᓂᕐᒧᑦ ᖃᓄᐃᓐᓂᐅᔪᑦ ᓈᒻᒪᓚᐅᖅᑐᑦ ᔫᓂ 5-ᒥᑦ 
ᓈᒻᒪᒃᖢᑎᒃ ᓄᕕᔭᐃᑦ ᐊᑦᑎᖕᓂᖏᑦ ᐊᒪᓗ ᐊᐳᑎᖃᕐᓂᖅ ᐃᓂᐅᔪᓗᒃᑖᖅᑲᔭᕐᓂᑦ.  ᖃᓄᐃᖓᓂᐅᔪᖅ 
ᐱᐅᓗᐊᕈᖕᓃᓚᐅᖅᑐᖅ ᔫᓂ 6-ᒥᑦ ᓯᓚᕐᓗᓕᖅᐸᓪᓕᐊᓂᖅ ᑕᐃᒪᐅᑉᓗᓂ.  ᑎᖕᒥᓲᒃᑯᑦ ᐊᔾᔨᓕᐅᕆᓂᖅ 
ᖃᐅᔨᓴᐃᓂᓗᒃᑖᒥᒃ ᐊᔪᓚᐅᖅᑐᖅ ᐊᑐᕐᓂᖅ ᐊᑐᖅᑕᐅᔪᑦ ᐊᔪᕐᓂᖏᓐᓄᑦ ᐊᒪᓗ ᑕᐃᒪᓐᓇᒧᑦ ᐃᓚᖓ 
ᐃᔨᒃᑯᑦ ᑕᐅᑐᖕᓂᒃᑯᑦ ᐊᑐᖅᑕᐅᓕᓚᐅᖅᑐᖅ ᔫᓂ 6-ᒥᑦ. ᐊᒥᐊᑯᐃᑦ ᖃᐅᔨᓴᖅᑕᐅᓚᐅᖏᑦᑐᑦ 
ᖃᐅᔨᓴᖅᑕᐅᓕᓚᐅᖅᑐᑦ ᔫᓂ 6-ᒥᑦ ᐊᒪᓗ 7-ᒥᑦ.  ᐃᓚᖏᑦ ᑐᒃᑐᑕᖃᐅᕐᓂᐅᔪᑦ (9 ᑐᑭᓕᐊᖅᑐᑦ) 
ᑎᖕᒥᓲᒃᑰᓚᐅᖅᑐᖅ ᑕᐅᑐᖕᓂᒃᑯᑦ ᐊᒪᓗ ᑎᖕᒥᓲᒃᑯᑦ ᓇᓗᓇᐃᖅᓯᓂᕐᒧᑦ ᐊᔾᔨᒌᖕᓂᒃᑯᑦ ᓈᓴᐃᓂᕐᓂᑦ.  
ᓇᓚᐅᑖᕐᓃᑦ 1+ ᐅᖓᑖᓄᑦ ᐅᑭᐅᓖᑦ ᑐᒃᑐᐃᑦ  
  
 
ᓄᕐᕆᐅᕐᕕᐅᔪᖅ 60,387-ᖑᓚᐅᖅᑐᖅ (95% CI=54,512-66,262) ᑐᒃᑐᐃᑦ.  ᐊᑐᖅᖢᑎᒃ 
ᖃᓄᐃᖓᓂᐅᔪᑦ ᑲᑎᕐᒪᔪᓂᑦ ᖃᐅᔨᓴᐃᓂᕐᒥᑦ ᐋᕿᒋᐊᖅᓯᓂᕐᒧᑦ ᖃᑉᓯᐅᓂᖏᑦ ᓄᕐᕆᐅᖅᑐᑦ, 
ᓇᓚᐅᑖᖅᑕᐅᔪᑦ ᓄᕐᕆᐅᖅᑐᓄᑦ 34,472-ᖑᓚᐅᖅᑐᑦ (CI=30,109-38,836).   ᓇᓚᐅᑖᖅᑕᐅᔪᑦ 



ᓄᕐᕆᐅᖅᑐᓂᑦ ᓇᓚᐅᑎᓂᖃᑦᑎᐊᓚᐅᖅᑐᖅ ᓈᓴᐅᑎᒃᑯᑦ ᐊᔾᔨᒌᖏᓐᓂᖃᖅᖢᑎᒃ 5.5%-ᒥᒃ.  
ᓇᓚᐅᑖᖅᑕᐅᔪᑦ 68,295-ᖑᓚᐅᖅᑐᑦ 1.5 ᐅᖓᑖᓄᑦ ᐅᑭᐅᓖᑦ ᑐᒃᑐᐃᑦ (CI=50,255-86,336).   
ᓇᓚᐅᑖᖅᑕᐅᔪᑦ ᓄᕐᕆᐅᖅᑐᑦ 66.6%-ᖑᓚᐅᖅᑐᑦ (CI=52.9-80.3%) ᐊᑦᑎᖕᓂᖅᓴᖅ 2010-ᒥᑦ 
ᓇᓚᐅᑖᖅᑕᐅᓚᐅᖅᑐᓂᑦ 51,757-ᓂᒃ (CI=40,665-62,849) ᑎᑭᐅᑎᔪᖅ ᑕᒪᓐᓇ ᓈᓴᐅᑎᒃᑯᑦ 
ᐅᔾᔨᕐᓇᖅᑐᒻᒪᕆᖕᒥᒃ ᐊᕐᕌᒍᑕᒫᑦ ᐊᒥᓲᔪᖕᓃᖅᐸᓪᓕᐊᓂᕐᒥᒃ 12.6%-ᒥᑦ (CI=7.0-18.9%).  ᖃᐅᔨᓴᐃᓂᖅ 
ᖃᐅᔨᑎᑦᑎᔪᖅ ᑕᒪᓐᓇ ᐊᔾᔨᒌᖏᓐᓂᐅᔪᖅ ᐃᓕᔭᐅᓂᖅ ᐊᔪᕐᓂᖓᓄᑦ ᐊᔾᔨᒌᖏᓐᓂᐅᔪᓄᑦ 
ᖃᐅᔨᓴᐃᓂᕐᓂᑦ ᐅᕙᓘᓃᑦ ᓇᓚᐅᑖᖅᑕᐅᔪᓂᑦ.  ᖃᐅᔨᓴᐃᓃᑦ ᓅᓐᓂᖏᑦ ᖁᖓᓯᕈᓯᖅᓯᒪᔪᑦ 
ᐊᕐᓇᓪᓗᐃᑦ ᐊᑯᓐᓂᖏᓐᓂᑦ Bluenose-East ᑐᒃᑐᖏᑦ ᐊᒪᓗ ᖃᓂᑕᖏᓐᓂᑦ ᐊᒥᕐᕋᓄᑦ 2010-ᒥᑦ 
2013-ᒧᑦ ᑎᑎᕋᐅᓯᐅᓯᒪᔪᖃᙱᑦᑐᑦ ᐊᓯᖏᓐᓄᑦ ᑎᑭᐅᑎᓂᖏᓐᓄᑦ ᐊᒥᕐᕋᓄᑦ.  
ᓄᕐᕆᐅᖅᐸᓪᓕᐊᓂᐅᔪᖅ ᐊᒥᕐᕋᓄᑦ ᓈᒻᒪᒃᓯᓯᒪᐃᓐᓇᐅᔭᖅᓯᒪᔪᖅ ᐅᑭᐅᓂᑦ ᖄᖏᓵᖅᑐᓂᑦ.  ᓇᓚᐅᑖᕐᓃᑦ 
ᑐᖁᕋᙱᓐᓂᕐᒧᑦ ᓈᓴᐅᑏᑦ ᐊᒪᓗ ᖃᑉᓯᐅᓂᖏᓐᓄᑦ ᐊᑐᖅᑕᐅᔪᑦ ᐊᕐᓇᓪᓗᐃᑦ ᑐᖁᕋᙱᓐᓂᖏᓐᓄᑦ 
ᓈᓴᐅᑏᑦ ᐊᑦᑎᒃᑑᔪᑦ (0.73), ᑕᒪᓐᓇ ᐃᑲᔪᐃᓂᖃᖅᑐᖅ ᐊᒥᓲᔪᖕᓃᕐᓂᖏᓐᓄᑦ.  ᑕᐃᒪᓐᓇᐃᓕᔪᒃᓴᐅᔪᖅ 
ᑲᑎᖢᒋᑦ ᐃᖕᒥᖕᓂᒃ ᑐᖁᕋᖅᑐᑦ ᐊᒪᓗ ᒪᖃᐃᑕᐅᖃᑦᑕᕐᓂᖏᓐᓄᑦ.  ᑲᔪᓯᖁᔨᔪᒍᑦ 
ᖃᐅᔨᒋᐊᖃᑦᑕᐃᓐᓇᕐᓂᕐᒥᒃ ᐊᒪᓗ ᒪᖃᐃᑕᐅᔪᓂᒃ ᖃᐅᔨᑎᑦᑎᖃᑦᑕᑦᑎᐊᕐᓂᕐᒧᑦ ᐱᔭᕆᐊᖃᕐᓂᒻᒪᕆᐅᔪᖅ 
ᑐᑭᓯᑦᑎᐊᕈᒪᓂᕐᒧᑦ ᐊᒥᓲᔪᖕᓃᖅᐸᓪᓕᐊᓂᕐᒥᒃ.  ᐃᓕᖅᑯᓯᒃᑰᖓᔪᒃᑯᑦ ᒪᖃᐃᖃᑦᑕᕐᓂᖅ 
ᐃᓱᒪᒋᔭᐅᔭᕆᐊᖃᖅᑐᖅ ᓇᐃᑑᓗᒍ ᐊᑯᓂᐅᓂᖓ, ᐃᓚᐅᓗᓂ ᖃᐅᔨᒋᐊᖃᑦᑕᕐᓂᕐᒥᒃ ᐊᒥᕐᕋᓂᒃ. 

  



ᕿᒥᕐᕈᓗᒃᑖᕐᓂᖅ: ᖃᐅᔨᒋᐊᖃᑦᑕᕐᓂᖅ Bathurst ᐊᒪᓗ Bluenose-East ᑐᒃᑐᖏᓐᓂᒃ, ᓯᑎᐱᕆ 
2014  
ᓄᓇᑦᑎᐊᑉ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ  
ᓇᐃᓈᖅᓯᒪᔪᖅ:  
ᑖᒻᓇ ᑎᑎᖅᑲᖅ ᑐᓂᓯᔪᖅ ᕿᒥᕐᕈᓗᒃᑖᕐᓂᕐᒥᒃ ᖃᑉᓯᐅᓂᖏᑦ ᓇᒧᙵᐅᕙᓪᓕᐊᓂᖏᓐᓂᒃ, ᐊᓯᖏᓐᓂᒃ 
ᖃᐅᔨᒋᐊᖃᑦᑕᕐᓂᐅᔪᓂᒃ,  ᐊᒪᓗ ᐊᐅᓚᑦᑎᓂᕐᒥᒃ Bathurst ᐊᒪᓗ Bluenose-East ᑐᒃᑐᖏᓐᓂᒃ 
ᓄᓇᑦᑎᐊᕐᒥᑦ ᐊᒪᓗ ᓄᓇᕗᒻᒥᑦ, ᐱᓗᐊᖅᑐᓂᒃ ᑕᓪᓕᒪᓂᒃ ᐅᑭᐅᓂᒃ ᐊᓂᒍᖅᑐᓂᑦ (2009-2014).  
ᖃᓄᐃᖓᓂᐅᔪᑦ ᖃᐅᔨᓴᐃᓂᕐᓂᑦ ᔫᓂ 2014-ᒥᑦ ᓄᕐᕆᐅᕐᕕᐅᔪᓂᑦ Bathurst ᑐᒃᑐᖏᓐᓂᑦ ᖃᐅᔨᑎᑦᑎᔪᖅ 
ᑖᑉᑯᐊ ᑐᒃᑐᐃᑦ, ᓈᒻᒪᒃᑐᕆᔭᐅᓚᐅᖅᑐᑦ 2009-2012-ᒥᑦ, ᐊᒥᓲᔪᖕᓃᖅᓯᒪᓕᕐᓂᖏᓐᓄᑦ ᑕᐃᒪᙵᑦ 2012-ᒥᑦ.  
ᖃᓄᐃᖓᓂᐅᔪᑦ ᓄᕐᕆᐅᕐᕕᐅᔪᓂᒃ ᐊᔾᔨᓂᒃ ᖃᐅᔨᓴᐃᓂᕐᓂᑦ Bluenose-East ᑐᒃᑐᖏᓐᓂᑦ ᓇᓗᓇᐃᖅᓯᔪᑦ 
ᑖᑉᑯᐊ ᑐᒃᑐᐃᑦ ᐊᒥᓲᔪᖕᓃᕐᔮᓚᒃᓯᒪᓂᖏᓐᓄᑦ 2010-2013-ᒥᑦ.  ᔫᓂ 2014-ᒥᑦ ᓄᕐᕆᐅᕐᕕᖕᓂᑦ ᖃᐅᔨᓴᐃᓃᑦ 
ᖃᓄᐃᖓᓂᖏᑦ ᖃᐅᔨᑎᑦᑎᔪᑦ Bluenose-East ᑐᒃᑐᖏᑦ ᐱᐊᓚᔪᒥᒃ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ.  
ᐊᔾᔨᓕᐅᕆᓂᖅᑕᖃᕐᓂᐊᖅᑐᖅ ᐅᐱᕐᖔᖓᓂᑦ 2015 ᓇᓚᐅᑎᑦᑎᐊᕐᓂᖅᓴᐅᔪᓂᒃ ᓇᓚᐅᑖᖅᑐᓂᒃ ᐱᔪᒪᓂᕐᒧᑦ 
ᑕᒪᐃᓄᑦ ᐊᒥᕐᕋᓄᑦ.  
ᒪᕐᕉᒃ ᐃᓚᒋᔭᐅᔪᑦ ᑕᒡᕙᓂ ᕿᒥᕐᕈᓗᒃᑖᕐᓂᕐᒥᑦ ᐅᖃᐅᓯᖃᖅᑐᑦ ᖃᓄᐃᖓᓂᐅᔪᓂᒃ ᖃᑉᓯᐅᓂᖏᓐᓄᑦ 
ᖃᐅᔨᓴᐃᓂᕐᓂᑦ,  ᓄᕐᕆᐅᕐᕕᖕᓄᑦ ᖃᐅᔨᓴᐃᓃᑦ, ᓇᓚᐅᑖᕐᓃᑦ ᐊᕐᓇᓪᓗᐃᑦ ᐆᒪᔪᖕᓇᕐᓂᖏᓐᓄᑦ 
ᖃᓄᑎᒋᐅᓂᖅ, ᐅᐱᕐᖔᑯᑦ ᖃᐅᔨᓴᐃᓃᑦ, ᐅᑭᐅᒃᓵᑯᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓃᑦ, ᓄᕐᕋᒃᓴᖃᖃᑦᑕᕐᓂᕐᒧᑦ 
ᖃᓄᑎᒋᐅᓃᑦ, ᒪᖃᐃᑕᐅᖃᑦᑕᖅᑐᓂᒃ ᓇᓚᐅᑖᕐᓃᑦ, ᐊᐅᓚᓂᖏᑦ ᖁᖓᓯᕈᓯᖅᑐᖅᓯᒪᔪᐃᑦ ᐊᑯᓐᓂᖏᓐᓂᑦ 
ᐊᓯᖏᓐᓄᑦ ᐊᒥᕐᕋᐅᖃᑎᖏᓐᓄᑦ, ᐊᒪᓗ ᐊᐅᓚᑦᑎᓂᐅᑉ ᐃᓗᐊᓃᑐᑦ ᐊᑐᓂ ᐊᒥᕐᕋᓄᑦ.   ᑐᑭᓯᐅᒪᔾᔪᑏᑦ 
ᐊᒪᖅᑯᓂᒃ ᖃᐅᔨᒋᐊᖃᑦᑕᕐᓂᕐᒧᑦ Bathurst-ᒥᑦ ᐊᒪᓗ ᒫᓐᓇᓵᖅ ᐊᒪᕈᖅᑕᐅᔪᑦ ᐃᓚᐅᖃᑕᐅᔪᑦ.  
ᐃᓚᒋᔭᐅᔪᖅᑕᖃᖅᑐᖅ ᐊᑯᓂᐅᔪᒥᒃ ᑕᑭᓂᖓᓄᑦ ᐅᕙᓘᓃᑦ ᐊᔾᔨᒌᒍᖕᓃᕐᓂᐅᖃᑦᑕᖅᑐᑦ ᓅᑉᐸᒃᑐᑦ ᑐᒃᑐᓄᑦ 
ᐊᒪᓗ ᖃᑉᓯᐅᓂᖏᓐᓄᑦ ᓇᓗᓇᐃᑯᑏᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ (ᓄᕐᕋᒃᓴᖅᑖᖅᖃᑦᑕᖅᑐᑦ ᐊᑦᑎᖕᓂᖏᑦ, 
ᓄᕐᕈᐅᖅᐸᓪᓕᐊᓂᖅ ᐊᑦᑎᖕᓂᖓ ᐊᒪᓗ ᐊᑦᑎᖕᓂᖓ ᐃᓐᓇᐅᔪᑦ ᐊᕐᓇᓪᓗᐃᑦ ᐆᒪᔪᖕᓇᕐᓂᖏᑦ) ᐃᓚᐅᔪᖅ.  
ᕿᒥᕐᕈᓗᒃᑖᕐᓂᖅ ᐃᓱᓕᑦᑐᖅ ᖃᐅᔨᓴᐃᓂᕐᓂᑦ ᖃᑉᓯᐅᓂᖏᓐᓄᑦ Bathurst ᐊᒪᓗ Bluenose-East 
ᑐᒃᑐᖏᓐᓄᑦ 2009-2014-ᒧᑦ ᐊᒪᓗ ᓲᖑᖕᒪᖔᖑᓇᓱᒋᔭᐅᔪᑦ ᔫᓂ 2014-ᒥᑦ ᓄᕐᕆᐅᕐᕕᖕᓂᑦ ᖃᐅᔨᓴᐃᓂᕐᒧᑦ 
ᖃᓄᐃᖓᓂᐅᔪᑦ.  
Bathurst ᑐᒃᑐᖏᓐᓄᑦ, ᓲᖑᖕᒪᖔᖑᔾᔪᑕᐅᓛᖑᔪᒃᓴᐅᔪᖅ ᐊᒥᓲᔪᖕᓃᖅᓯᒪᓂᖏᓐᓄᑦ ᑐᒃᑐᐃᑦ ᓄᕐᕆᐅᕐᕕᖕᓂᑦ 
2014-ᒥᑦ ᑕᒪᐃᓅᔪᒃᓴᐅᔪᖅ ᐃᖕᒥᖕᓂᑦ ᐱᔪᓄᑦ ᑐᖁᕋᕐᓂᕐᒧᑦ,  ᒥᒃᖠᒋᐊᖅᓯᒪᓕᕐᓂᖓᑦ ᓄᕐᕆᐅᖅᐸᓪᓕᐊᓂᖅ 
ᐊᒪᓗ ᑐᖁᕋᕐᓂᕐᒧᑦ, ᐊᒪᓗ ᖃᓄᑎᒋᓂᕐᒧᒃᑭᐊᖅ ᑎᑭᖢᒍ ᒪᖃᐃᑕᐅᓂᖏᓐᓄᑦ.  ᒪᖃᐃᑕᐅᓂᖏᑦ Bathurst 
ᑐᒃᑐᐃᑦ ᐅᑭᐅᑯᑦ ᐃᓂᒋᔭᖏᓐᓂᑦ (ᐊᐅᓚᑦᑎᓂᖅ ᑭᒡᓕᓕᐅᖅᓯᒪᔪᓄᑦ RBC02 ᐊᒪᓗ RBC03) 
ᒥᒃᖠᒋᐊᖅᔪᐊᖅᓯᒪᓕᖅᑐᑦ ᑕᐃᒪᙵᓂᑦ 2010-ᒥᑦ ᑭᓯᐊᓂ ᐃᓚᖏᑦ ᒪᖃᐃᑕᐅᔪᑦ ᐅᖃᐅᓯᐅᖃᑦᑕᙱᒻᒪᑕ 
ᐊᒪᓗ ᐃᓚᖏᑦ ᒪᖃᐃᑕᐅᔪᑦ ᓯᓚᑖᓂᐅᖃᑦᑕᖅᑐᒃᓴᐅᑉᓗᑎᒃ ᑭᒡᓕᓕᐅᖅᓯᒪᔪᓂᑦ.  ᐆᒃᑑᑎᒋᓗᒍ, ᒪᖃᐃᑕᐅᔪᑦ 
Bathurst-ᒥᑦ ᑕᐃᒪᐅᖃᑦᑕᖅᑐᒃᓴᐅᔪᑦ RBC01-ᒥᑦ, ᑕᐃᑲᓂ Bathurst ᐊᒪᓗ Bluenose-East ᑐᒃᑐᖏᑦ 
ᐊᐳᕈᑎᓯᒪᔾᔪᑎᖃᑦᑕᕐᒪᑕ ᐅᑭᐅᑯᑦ.  ᐱᔾᔪᑎᖃᖅᑐᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᓂᒃ 
ᐊᒃᑐᓯᖅᓯᓂᖃᑐᐃᓐᓇᕆᐊᖃᖅᑐᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᓂᒃ ᑭᓯᐊᓂ ᐊᒃᑐᖅᓯᓂᖃᙱᑦᑐᒃᓴᐅᔪᑦ 
ᐅᔾᔨᕐᓇᑦᑎᐊᖅᑐᒥᒃ ᐊᒥᓲᔪᖕᓃᕐᓂᐅᔪᓂᒃ ᑐᒃᑐᓂᒃ ᓄᕐᕆᐅᕐᕕᐅᖃᑦᑕᖅᑐᓂᑦ.  ᖃᐅᔨᓴᐃᓃᑦ ᓅᓐᓂᐅᔪᓂᒃ 
ᖁᖓᓯᕈᓯᖅᓯᒪᔪᓂᒃ ᐊᑯᓐᓂᖏᓐᓂᑦ Bathurst-ᒥᑦ ᓄᕐᕆᐅᕐᕕᐅᔪᓂᑦ ᐊᒪᓗ ᖃᓂᒋᔭᖓᓂᑦ ᐊᒥᕐᕋᐃᑦ 
ᓄᕐᕆᐅᕐᕕᒋᔭᖏᓐᓂᑦ ᑕᑯᒃᓴᐅᑎᑦᑎᖏᑦᑐᑦ ᐊᓯᐊᓄᑦ ᐊᒥᕐᕋᓄᐊᖅᑐᓂᒃ Bathurst-ᒦᑦᑐᓂᒃ 2010-2014-ᒥᑦ.  
Bluenose-East ᑐᒃᑐᓄᑦ, ᑕᒪᐃᓅᔪᒃᓴᐅᔪᖅ ᐃᖕᒥᖕᓂᑦ ᐱᔪᓄᑦ ᑐᖁᕋᕐᓂᕐᒧᑦ, ᒥᒃᖠᒋᐊᕐᓂᖏᑦ 
ᓄᕐᕆᐅᖅᐸᓪᓕᐊᓂᖅ,  ᓄᕐᕋᒃᓴᖅᑖᖅᖃᑦᑕᖅᑐᑦ ᐊᑦᑎᖕᓂᖏᓐᓄᑦ ᐃᓚᖏᓐᓂᑦ ᐅᑭᐅᓂᑦ,  
ᐊᒪᓗ ᐊᕐᓇᓪᓗᐃᑦ ᐱᑕᕆᔭᐅᓗᐊᖃᑦᑕᕐᓂᖏᑦ ᐱᔾᔪᑕᐅᓗᐊᓛᖑᔪᒃᓴᐅᔪᑦ ᐊᒥᕐᕋᐅᑉ 
ᐊᒥᓲᔪᖕᓃᖅᐸᓪᓕᐊᓂᖓᓄᑦ 2010-2013-ᒥᑦ ᐊᒪᓗ ᑲᔪᓯᓂᖓ ᐊᒪᓗ ᐱᐊᓚᒃᑎᓐᓂᖓ 
ᐊᒥᓲᔪᖕᓃᖅᐸᓪᓕᐊᓂᐅᑉ ᔫᓂ 2014-ᒧᑦ.  ᐱᔾᔪᑎᖃᖅᑐᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᓂᒃ 
ᐊᒃᑐᓯᖅᓯᓂᖃᑐᐃᓐᓇᕆᐊᖃᖅᑐᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᓂᒃ ᑭᓯᐊᓂ ᐊᒃᑐᖅᓯᓂᖃᙱᑦᑐᒃᓴᐅᔪᑦ 



ᐅᔾᔨᕐᓇᑦᑎᐊᖅᑐᒥᒃ ᐊᒥᓲᔪᖕᓃᕐᓂᐅᔪᓂᒃ ᑐᒃᑐᓂᒃ ᓄᕐᕆᐅᕐᕕᐅᖃᑦᑕᖅᑐᓂᑦ.  ᖃᐅᔨᓴᐃᓃᑦ ᓅᓐᓂᐅᔪᓂᒃ 
ᖁᖓᓯᕈᓯᖅᓯᒪᔪᓂᒃ ᐊᑯᓐᓂᖏᓐᓂᑦ Bluenose-East-ᒥᑦ ᓄᕐᕆᐅᕐᕕᐅᔪᓂᑦ ᐊᒪᓗ ᖃᓂᒋᔭᖓᓂᑦ ᐊᒥᕐᕋᐃᑦ 
ᓄᕐᕆᐅᕐᕕᒋᔭᖏᓐᓂᑦ ᑕᑯᒃᓴᐅᑎᑦᑎᖏᑦᑐᑦ ᐊᓯᐊᓄᑦ ᐊᖏᔪᓂᒃ ᐊᒥᕐᕋᓄᐊᖅᑐᓂᒃ Bluenose-East-ᒦᑦᑐᓂᒃ 
2010-2014-ᒥᑦ. 

